
YOUTUBERRAK:  Harriz harri osatzen doa Aiaraldeko Youtuberren 
harrobia, oraindik euskaraz egiten duen inor ez dagoen arren 8-9 or. 

Aiaraldea
Emakume 
Langilearen Eguna 
dela eta makina bat 
ekintza prest  4. or.

Aiaraldea
Gorobel zulatuko 
lukeen 6 km-ko 
hodi bat eraiki nahi 
dute 3. or.

2014an EUSTATek emandako da-
tuen arabera, 150 pertsona dau-
de Aiaraldean idazten eta irakur-
tzen ez dakitenak. Datu horrek % 
0,39an kokatzen du analfabetis-
mo-tasa.  Tasa hori, gainera, jais-
ten doa urtez urte, 2006an 64 anal-
fabeto gehiago baitzeuden konta-
bilizatuta. Emakumezko nagusia 
da gehien errepikatzen de perfila, 
garai batean emakumeek ikaske-
tak jasotzeko izan zituzten zailta-
sunak medio. 

Laudio eta Amurrioko helduen-
tzako ikastetxeetan eskaintzen di-
ren alfabetatze klaseetara, berriz, 
35 pertsona doaz gaur egun. 7 or.  

Analfabetismoa 
Aiaraldean, urtez 
urte txikitzen ari 
den arazoa

ETXEGABETZEAK AIARALDEAN
Problematika ixilari ahotsa ematen

Argazkia: Eddie Van Raamsdon

_iritzia

Andoni
Aldekoa
KAZETARIA

_Leihotik

Lamuza Parkea

Egunero, etxetik irte-
tean, Lamuza Parkeare-
kin egiten dut topo. Par-
ke hori da, dudarik gabe, 

Laudioko elementu berezieneta-
ko bat. Espazio zoragarri bat da, 
hamarkada dekadente ugari bizi 
izan dituen arren, hainbat fakto-
rek eragindakoak. 

Faktore horietako bat par-
kearen orografia da. Gune ber-
deen zati batzuk itzalpeko zo-
naldeetan kokatuak daude, eta 
leku horiek ez dira oso erakar-
garriak, egun zoragarri bat egin 
ezean. 

Aldaikoerrekako saneamen-
du sistema ere instalatu da, eta 
aurrerapen handiak ekarriko 
ditu horrek. Baina eraikitako on-
darearen mantentzean datza 
arazoa. Badago ondare arkitek-
tonikoaren mantentzearen gai-
neko arau bat: eraikinaren man-
tenua soilik da posible eraiki-
nean ekintzak egiten badira. 

Musika Etxea edota Kasi-
noa bezalako eraikinak konpon-
du, berreraiki eta berreskuratu-
ko ditugu, behin eta berriz. Baina 
eraikin horiek berriz erori ez dai-
tezen ekintzak egitea beharrez-
koa da, eraikinak erabiltzea. Bai-
na ondare hori guzti hori sekula-
koa da Laudio bezalako udalerri 
batentzat. Eraikin asko daude. 
Agian gure buruari planteatu 
beharko genioke iragana errepi-
katzea ekiditeko modua elkarlan 
publiko-pribatu bat egitea izan 
daitekeela.

Nik aukera hori aztertuko 
nuke... ondare publikoaren man-
tentzea bermatu entitate priba-
tuekin euren erabilera adostuaz. 
“SOS Parkea” plataformak egi-
ten duen lanarekin bat egiten 
dut, baina formulak bilatu behar 
ditugu parkeko eraikinen man-
tentzea denboran zehar jasan-
garria izan dadin. 

Eva
Langilea

Niri gaizki iruditzen zait eskaera 
aintzat ez hartzea. Nire ustez, 
Renfe izan beharko litzateke 
irisgarritasuna bermatzeko obra 
horiek egin beharko lituzkeena, 
azken finean, Renfe delako 
trenbidearen eta azpiegitura 
guztien jabea. Irisgarritasuna 
bermatzea ez da luxu bat, behar 
bat da. 

?
_ASTEKO 
GALDERA
Zer iruditzen zai-

zu eskualdean eus-
kara hutsean argi-
taratuko den egun-
karia?

Modesto
Erretiratua

Hurbiletik jarraitu dut Maria 
Luisaren kasua, nire iloba 
bere semearen laguna baita. 
Telebistaren bidez jarraitu dut 
batez ere kasua. Eskaerari kasu 
egin beharko lioketela uste dut. 
Nik gaur egun ez dut horren 
beharrik, baina, auskalo, akaso 
egunen batean horren beharra 
izango dut. 

?
_GALDERA
RENFEk eta 
ADIFek Maria Luisa 
Goikoetxearen 
eskaera (trenean 
irisgarritasuna 
bermatzea) bete 
beharko luketela uste 
duzu?

  BIDEOA  WEB -GUNEAN  

Egunkari hau laguntzen dute:

Argitaratzailea: 
Aiaraldea Komunikazio Leihoa 
Tirada: 
10.000 ale. 
Maiztasuna: 
Hamabostekaria
Lege gordailua: 
BI-1230-2013 
Posta elektronikoa:
egunkaria@aiaraldea.eus
agenda@aiaraldea.eus
agurrak@aiaraldea.eus
Publizitatea:
publizitatea@komunika.eus
Tlfnoa: 688 62 53 94
Web-gunea:
www.aiaraldea.eus
Helbidea:
Nerbioi Kalea 1, 3. esk. 
Laudio. Araba. 01400
Telefonoak:
Tel: 94 656 85 54/688 62 59 00 

ERREDAKZIO OHARRA: 
Aiaraldea Egunkariak ez du bere gain 
hartzen iritzi artikuluetan, gutunetan 
zein egindako elkarrizketetan 
adierazitakoaren erantzukizuna.

JEZ Sistemas Ferroviarios
Arantzar, z/g • LAUDIO (Araba)

Tel.: 946 721 200  //  infor@jez.es

CuadraBus
Zankueta Poligonoa z/g – Amurrio, 

Araba. Tlfnoa: 902 210 215 
info@cuadrabus.com

Uribarri etorbidea 35
20500 Arrasate

ausolan@ausolan.com

Graf!k Koop.
Telleria 2 01400 Laudio (Araba)

94 672 65 43
info@grafiksarea.com

_gutunak
NATOri ez!
Josu Ganzabal (Askapena Aiaraldea)

1986ko martxoaren 12a betirako egongo da 
gordeta gure historian. Galdeketa batean, 
Hego Euskal Herrian bozen % 62k ezezkoa 

eman zion NATOri, argi utziz AEB eta Europaren es-
trategia inperialista gaitzesten genuela.

Hala ere, emaitza positibo horiek ez lirateke lortu-
ko, borroka esparru guztietara zabaldu izan ez ba-
litz. Baina 30 urte igaro dira jada, eta gure erabakia 
ukatua izan da. Praktika basatiak sendotzen dituen 
NATOn jarraitzen dugu, nonahi eskua sartzeko esku-
menaren babesean, mendebaldearen nagusitasuna 
mehatxatu lezakeen edozer zapaltzen. 

Siria edo Ukrainia NATOren jardunaren adibide dira. 
Herrialde horiek ezegonkortu eta kontrolatu nahi 
ditu NATOk, AEBk daraman borroka geo-politikoa-
ren mesedetan. Gainera, iaz abiarazi zituen 1944tik 
gaur arte martxan jarritako maniobra erraldoienak. 
Albo batera utzi gabe mendebaldea sendotzen ari 
den TTIP ituna. 

Egitura politiko-militar horretatik ateratzera eta 
TTIParen kontra mobilizatzera egiten dugu dei. Gaur 
inoiz baino gehiago, herrion subiranotasuna eta el-
kartasun internazionalista aldarrikatu nahi dugu 30. 
urteurren honetan.

Gora Euskal Herria anti-inperialista!

Laudion historia egiten
Jon “Beldui” Galllastegui (Goikogane M.T.)

Ez da etxe askorik Laudion GOIKOGANE MTan 
kiderik izan ez duenik, 1959an sortu zenetik. 
Orduan, Goikogane deritzon tontorrean gu-

rutze-buzoia ipinita, ibilaldi luzea hasi zuen. 1967an 
lehenbiziko egoitza ireki zuen; egun, berriz, hirugarre-
na du. 1970ean, Gorbeiako Austegiarmin esaten dio-
ten saroian aterpe ederra eraiki zuen (...)

Orain beste asmo bat darabilgu, amets eta ez txo-
ro, kirol-gune batean rokodromoa egiteko asmoa, ale-
gia. Bi hilabete lanpetu izan ditugu, pabilioiak ikusten, 
toki-saltzaileekin nahiz bankariekin hitz egiten, eta, az-
kenean, erdietsi dugu. Idoro dugun toki egoki bakarra. 
Aurrezturiko diruaz eta mailegua eskatuaz tokia ero-
si, eta rokodromoa eraikitzeko lanak hasi ahal ditugu. 
Mundua globo bihurtu dutenetik, mendizaletasunak 
beti oinatz izan dituen goi-asmo zaharrei, hots, elkar-
tasunari eta adiskidetasunari jarraitu behar diegu, are 
beharrago ere. Mendiak dakarren askatasunari atxiki 
behar gatzaizkion era berean. 

Laudioko udalak gure egitasmo honetan lagunduko 
digula adierazi digu eta bihoazkio, aurretik, gure eske-
rrak. Historia egiten aurrera joanen gara, bai, eta las-
ter gure bazkideetako baten batek Euskal Herriko ro-
kodromo txapelketa irabaziko duelakoan gagoz. Esan 
beza geroak.

Ixone
Langabea

Internet bidez izan nuen Maria 
Luisaren kasuaren berri. Ez dut 
ulertzen zergatik ez duen Ren-
fek eskaera hori aintzat hartu-
ko. Azken finean, irisgarritasu-
naren gaia ez da pertsona bakar 
bati eragiten dion zerbait, jende 
gehiago baitago trena hartzeko 
orduan arazo bera daukana.  

Maria
Langilea

Facebook bidez izan nuen Ma-
ria Luisa Goikoetxearen kasuaren 
berri, eta sinatu egin nuen berak 
egiten zuen eskaera. Nire iritziz, 
Renfek beharrezko moldaketak 
egin beharko lituzke pertsona ho-
riek trenera ondo igo eta Bilbon 
ere ondo jaitsi daitezkeela ber-
matzeko.

Mari Carmen
Etxeko langilea

Zerbait entzun dut kasuaren 
inguruan. Maria Luisa ezagutzen 
dut. Nik uste dut zerbait egin 
beharko luketela zailtasunak di-
tuzten pertsona horiek trenera 
arazorik gabe igo ahal izateko. Ins-
tituzio guztiek egin beharko luke-
te irisgarritasun hori bermatze-
ko ahalegina. 

Arabako Foru Aldundiaren 
proiektua Kobatatik Menerdiga eta 
Edilloseko urmaelen ondoko azien-
detara ura garraiatzean datza. Lur 
azpitik joango litzatekeen polietile-
nozko  6.500 metrotako tutu mal-
gua erabili nahi dute horretarako. 

Kobatan kokatutako bonbak ura 
igoko luke  9 m3ko hormigoizko ur 
edukiontzi bietara, eta, bertatik, 
grabitatearen eraginez, ura bide-
ratu  mendebalderantz. Alde ba-
tetik, Edillos eta Bellaka (400 me-
trotako adarra) iturrietaraino eta, 
bestetik, hegoekialderantz, Mener-
digaraino.

Hodiak 63 milimetroko diame-
troa izango luke, eta berau lur-
peratzeko, metro bateko sakone-
ra eta 80 zentrimetroko zabalera 
zukeen lubakia ireki beharko luke-

te 6 km baino gehiagotan.
Arabako Foru Aldundiko Inguru-

men eta Hirigintza Saileko Ur Zer-
bitzuak erredaktatutako proiektua, 
Gorobeleko Hegaztien Babes Be-
reziko Eremua (HBBE) delako  ere-
mu babestuan gauzatuko litzate-
ke, Aiarako udalerrian, hain zuzen.

Proiektua “gizakientzako ur  
edangarriaren eskasiagatiko Aler-
ta Gorria” deritzon programaren 
barruan txertatu dute, aziendak 
urez hornitzea xede izan arren.

Obrari ingurumen-inpaktuaren 
ebaluazioa egin diote, eta sortuko 
lituzkeen balizko kalteak konpon-
tzeko neurriak aurreikusi dituzte. 
Horrek guztiak 178.000 euroko 
kostua izango luke. Aldundiak egi-
tasmo horren gauzatzea  ezinbes-
tekotzat jo du Gorobeleko egungo  

abeltzaintza ustiapen ereduarekin 
aurrera jarraituko bada.

Proiektuari kritikak
Hainbat ahotsek, aldiz, proiek-

tua zalantzan ipini dute, babestu-
tako eremu hauskor batean gauza-
tuko  delako. Lurzorua kareharriz-
koa izanda, non geruza organikoa 
oso mehea den, tamaina horreta-
ko lubakiak neurrigabeko eta atze-
raezinezko kalteak eragingo lizkio-
ke karstari eta, ondorioz, sare hi-
drogeologiko guztiari. Bestalde, 
lanak arriskutsuak dira Gorobelen 
ugariak diren aztarnategi arkeolo-
gikoetarako. Azkenik, proiektuak 
ukaezinezko ingurumen-eragin 
esanguratsua du, eta abeltzaintza 
ustiapen eredu ez-jasangarri baten 
alde egiten duela salatu dute.

Gorobel zeharkatuko lukeen 6 
kilometroko hodia eraiki nahi dute

Foru Planak 3.900.000 euroko 
lanak finantzatuko ditu

6 kilometroko hodiak irudian ikus daitekeen ibilbidea egingo luke.

ERREDAKZIOA I Joxe Blanco   

3.900.000 eurotik gora inber-
tituko du Arabako Foru Aldun-
diak Aiaraldean. 23 lan lagundu-
ko ditu eta beste 11 finantzaziorik 
gabe utziko ditu.

Hutsuneen artean, Laudiok ez 
du jasoko dirurik zaharren egoi-
tza erabilera kulturaletara bide-
ratzeko, eta Okondoko haurresko-
lako jolastokiak ere ez du ekarpe-
nik izango. Horiez gain, laguntzarik 
gabe geratuko dira Kantauriko Ur-
kidetzako bi proiektu eta Izoria, De-
lika, Saratxo, Arespalditza, Kexaa, 
Ozeka eta Aiarako zenbait egista-
mo. Kasu gehienetan, batez ere au-
rrekontuak mugatuak direla argu-
diatu du Arabako Foru Aldundiak.

Hala ere, eskualdeko herri uga-
rik oniritzia jaso dute deialdian: 
Agiñaga, Aloria, Amurrio, Artzi-
niega, Aiara, Larrinbe, Lekamaña, 
Lezama, Lanteno, Laudio, Luiaon-
do, Madaria, Menoio, Murga, Ola-
bezar, Okondo, Arespalditza, Erre-
tes Lanteno eta Soxo, hain zuzen.

Horrez gain, Kantauriko Urkide-
tzako proiektu bat ere diruz lagun-
duko dute. 

Inbertsio handienak
Diru kopuruaren aldetik, Amu-

rriok jasoko du ekarpenik handiena. 
Alde batetik, 672.900 euro izan-
go ditu Frontoi kalea urbanizatze-
ko eta beste 754.000 saneamen-
du lanak gauzatzeko.

Kantauriko Urkidetzak 660.000 
euro izango ditu bere inbertsioak 
osatzeko, %100, alegia. 375.900 
eurorekin Zubiko Kurajo, Maestro 
Elorza, eta Jose Matia kaleetako 
urbanizazioaren III. faseari ekingo 
dio Laudiok, zati bat lagundu ez du-
ten arren.

Artziniegako udalak 295.000 
euroko laguntza izango du, uda-
letxe zaharra birgaitzeko eta “La 
Barcena” eremuko aparkalekua 
urbanizatzeko. Luiaondok urbani-
zazio lanak ere egingo ditu Tartako 
eta Dorre auzoetan eta 300.000 
euro helarazi dizkio Foru Aldun-
diak. 

Okondok ere diru-hornidura na-
barmena jaso du frontoia konpont-
zeko; 196.426 euro, baita Larrinbek 
(132.000), Lezamak (114.410) eta 
Arespalditzak (110.752) ere.

Zaharren egoitza ohiak ez du laguntzarik jaso. Argazkia: aiaraldea.eus

ERREDAKZIOA I Aitor Aspuru Saez

Otsailaren 27an Bilbotik abiatu 
zen Piztu itxaropena XII. karabana, 
Euskal Herriko hainbat erakundek 

jasotako laguntza Tindufeko erre-
fuxiatu sahararren kanpamendue-
tara eramatera. Amurrio eta Aia-

rako Saharako Errepublika Arabiar 
Demokratikoaren lagunen elkar-
teak xede honekin eskualdeko he-
rrietan jasotako laguntzaren ba-
lantzea eskaini berri du. Horrekin 
batera, kanpainarekin bat egin du-
ten norbanako eta erakunde guz-
tiek egindako ahalegina eskertu du.

3.640 kilo eta 50 kutxa arropa
Aurten, orotara 3.640 kiloko pi-

sua duten jaki eta gaiak bildu di-
tuzte, aurreko urteetako emaitzei 
eutsiz. 

Horrez gain, 50 kutxa arropa ere 
bildu dituzte Laudio eta Okondon. 
Herritarren ekarpenez osatutako 
bidalketa, kanpainan jasotako diru 
ekarpenez erositako beste hain-
bat produkturekin osatu da. Ho-
rrez gain, eskualdeko hainbat uda-
lek diru ekarpena egin dute: 5.603 
euro Amurriok, 1.100 euro Artzi-
niegak eta 1.000 euro Aiarak; nor-
banakoen artean, bestalde, beste 
985 euro jaso dira. Laudioko Uda-
lak, berriz, 3.000 euro eman ditu 
Gasteizko SEADeren lagunen el-
karteak egindako kanpainari la-
guntzeko.

Aiaraldea Amurrio

3.640 kiloko laguntza 
saharar errefuxiatuen 
kanpamenduetarako

ERREDAKZIOA I Aitor Fernandez de Pinedo

Bañuetaibar, Alkinar, Goikolarra, 
Landako, San Jose, Larrabe eta 
San Rokeko auzo batzarrak egin 
eta gero, udalak 100 proposamen 
baino gehiago bildu ditu.

Batzarrik jendetsuenak Goikola-
rra eta San Jose auzoetakoak izan 
dira. Proposamenen artean hu-
rrengoak daude; batetik, udalerri-
ko eremu batzuetan argiteria ho-
betzea eta, bestetik, zenbait neurri 
ezartzea ibilgailuen abiadura kon-
trolatzeko Bañuetaibar, Landako, 

San Roke, Landaburu, Félix Mur-
ga, Larrabe eta Mendiko kaleetan.

Horrez gain, ibaira botatzen di-
ren isuriak kontrolatzeko eta he-
rritarrek tamaina handiko zabo-
rra biltzeko zerbitzua behar beza-
la erabiltzea ere eskatu dute. San 
Rokeko auzoakideek azaldu zuten 
uraren presioarekin duten arazoa, 
eta San Jose auzokoek taula kor-
txodun bat jartzeko eskatu zuten.

Udaleko sailek orain iradokizu-
nak aztertuko dituzte.

100 proposamen baino 
gehiago auzo batzarretan  

Udaletxean egindako auzo batzarra. Argazkia: Amurrioko Udala

2014an Saharako Karabana Laudiotik abiatu zen.  Argazkia: aiaraldea.eus

ERREDAKZIOA I Irati Moreno Fernandez

ERREDAKZIOA I Txabi Alvarado Bañares

[ARGAZKI BILDUMA] KORRONTZI ETA AIARA DANTZA TALDEA: Hainbat 
hilabetez landu eta gero, Korrontzi musika taldeak, Oinkariak-eko zenbait 
dantzarik eta Aiara Dantza Taldeak ikuskizuna eskaini zuten Amurrio 
Antzokian larunbatean. Lokala jendez lepo egon zen. 

03.04 OSTIRALA
11:00 //  Erakusketa: Euskal 
Feminismoa iruditan 
Amurrio, La Casona
17:30 eta 19:30 // Berdintasun 
Rallya eta pintxo potea
Artziniega, pilotalekua
19:00 // Antzerkia: Pareja abierta
Laudio, Lanbide Heziketa Udal 
Ikastetxean

03.05 LARUNBATA
14:00 //  Herri bazkaria (Adi 
emakume taldeak antolatuta) 
Urduña, Gaztetxea
20:00 // Emakumea musikan 
kontzertua Amurrio, Antzokia

03.06 IGANDEA
14:30 // Emakumeen bazkaria, 
Ametsuts emakume elkarteak 
antolatuta / Okondo, Meson Taberna
18:00 // Antzerkia: “Amor y humor 
al fresco” Laudio, Lanbide Heziketa 
Udal Ikastetxea
18:00 // Antzerkia: Gel de lucha
Artziniega, Etnografia Museoa

03.07 ASTELEHENA
11:00 // Erakusketa irekiera
Orozko, Zubiaur plaza
17:00 // Ipuin kontalaria: Rol jokoak
Urduña, liburutegia
19:00 // Poesia errezitaldia
Artziniega, liburutegia

03.08 ASTEARTEA
12:00 // Elkarretaratzea
Amurrio, Juan Urrutia plaza
14:30 // Bazkaria, Hiriskak 
antolatuta, gero dantzaldia eta 
elkarretaratzea  
Artziniega, Frontoia
18:00 // Mentxaka Sojori 
omenaldia Urduñan
19:00 //  Elkarretaratzea 
Urduña, Udaletxea

20:00 // Elkarretaratzeak
Laudio eta Orozkon

03.09 ASTEAZKENA
17:00 // Ipuin kontalaria:  “Munduko 
neskak” Laudio, Lamuza Eskola

03.11 OSTIRALA
16:00 // Autodefentsa tailerra
Amurrio, Bañueta Kiroldegia
19:00 // Antzerkia: “Sex or no 
sex” Laudio, LHUIn
20:00 // Bertso poteoa; Arrate 
Illaro eta Nuria Cortada Urduña

03.12 LARUNBATA
11:00 // Autodefentsa ikastaroa
Amurrio, Bañueta Kiroldegia
17:00 // Berdintasun ibilaldia
Amurrio, herrigunea
18:00 // Antzerkia: “En 
cuarentona” Okondo,
18:00 // Hitzaldia: “Emakumeen 
ahalduntzea, mitoak, usteak eta 
egiak” Orozko, Museoa
19:30 // Florencio Arzaren 
doktorego tesiaren aurkezpena
Artziniega, Etnografia Museoa

03.13 IGANDEA
13:00 // Performancea, 
Hiriska taldearen eskutik
Artziniega, pilotalekua

Egitarau zabala Emakumeen 
Nazioarteko Eguna dela eta

Autodefentsa ikastaroak, zinema 
emanaldiak, ikastaroak, hitzaldiak... 
egitarau oparoa egongo da Aiaral-
dean datozen egunetan. Eskualdeko 
herri gehienetan egingo dira Emaku-
meen Nazioarteko Eguna aldarrika-
tzeko ekintzak, instituzioek zein he-
rrietako elkarteek antolatuta. An-

tzerkiak protagonismo handia izan-
go du. Lau antzerki obra eskainiko 
dira guztira, eta bi ipuin-kontalari 
ere egongo dira. Poesia errezitaldia 
eta emakume musikarien kontzer-
tua ere egongo dira. Hitzaldiek ere 
lekua hartuko dute, emakumearen 
erlazionatutako hainbat gaien ingu-

rukoak. Autodefentsa feminista ga-
ratzeko tailerra ere egongo da, Amu-
rrion. Martxoaren 8an, berriz, mobi-
lizazioak izango dira nagusi. Amurrio, 
Urduña, Laudio eta Orozkon egingo 
dituzte elkarretaratzeak. Bazkariak 
ere antolatu dituzte, Okondon, Artzi-
niegan eta Urduñan.

UrduñaLaudio

Espainiako Arartekoak 
Renferen alde egin du

 Soledad Becerril Espainiako 
Arartekoak idatziz erantzun zion 
otsailaren 23an Maria Luisa Goi-
koetxearen eskaerari. Sevillako al-
kate ohiak ukatu du Renfek zerbait 
egiteko aukera izatea Urduñako 
herritarraren irisgarritasun beha-
rrak asetzeko. Soledad Becerrilek 
puntuz puntu errepikatu ditu Ren-
feren argudioak, eta Maria Luisa 
Goikoetxearen eskaerak aurrera 
egitea baztertu du.

Maria Luisaren erantzuna
Urduñarrak bere desadosta-

suna adierazteko gutuna bidali 
dio Arartekoari. Aldi berean, Ma-
ria Luisa Goikoetxeak beste pro-

posamen bat egin, eta iradoki du 
obra faraonikoak egin ordez, apro-
posagoa dela arrapala jartzea tre-
nen lehenengo bagoian.

Soledad Becerrilen erantzuna 
jaso zuen egun berean bilera egin 
zuen Maria Luisa Goikoetxeak Biz-
kaiko Foru Aldundiko Garraio Sai-
leko Diputatuarekin. Ordezkari fo-
ralak adierazi zion Batzar Nagusie-
tan zein Eusko Legebiltzarrean ez-
tabaidatuko dutela bere arazoa.

Horrez gain, EAJk  iragarri du ur-
duñarraren eskaera landuko duela 
Madrilgo Senatuan. Zentzu horre-
tan, Sustapen Ministerioan ere hi-
tzordua eskatuko dute gaia jorra-
tu dezaten. 

ERREDAKZIOA I Aitor Aspuru Saez

Soledad Becerril da Espainiako Arartekoa. Argazkia: Wikipedia

Martxoaren 18ra arte auke-
ra egongo da Otxomaio jaietako 
pregoilaria proposatzeko. Jai Ba-
tzordeak Urduñako kultur eta ki-
rol elkarte guztiei luzatu die deia, 
baina herritarrek ere bidali ahalko 

dituzte hautagaien izenak. Horre-
tarako kultura@urduna.com hel-
bide elektronikora bidali behar-
ko da mezua. Jasotako ekarpe-
nak hurrengo Jai Batzordean lan-
duko dira.

Pregoilaria hautatzeko 
prozesu parte hartzailea

ERREDAKZIOA I Izar Mendiguren Cosgaya

Orozko

Espezie autoktonoak landatuko dituzte baso 
publikoetako 45 hektareatan

Orozkoko udalak jakinarazi due-
nez, azken urteetan ustiatu diren 
50 hektarea konifera 45 inguru 
baso hostozabal bilakatuko dituz-
te. 5 hektarea koniferoen ustiake-
tarako erabiltzen jarraituko dituz-
te, baina gainontzeko azaleraren 
aprobetxamendua aldatuko da.

Katxabazo-Larraluze eremuan
Landatze berri horiek Gorbeia-

ko parke naturalaren barnean ko-
katua dagoen Katxabazo-Larralu-
ze erabilera publikoko mendian ari 
dira abiatzen.

Udalak adierazi duenez, erabile-
ra publikoko mendiak erabiltzeko 

politika aldatzen joan beharko li-
tzateke, dibertsitatearen eta gure 
mendien onurarako, eta noski, par-
ke natural bat delako. Helburu ho-
rretarako, udalak hazkunde geldo-
ko espezieak aukeratuko ditu. 

Agenda 21 prozesuaren ekintzen 
barruan dago honako hau.

ERREDAKZIOA I Jaione Pagazaurtundua Arbide

Udalak salatu 
du Siriako 
errefuxiatuen zain 
jarraitzen duela

ERREDAKZIOA I Lucia Menoyo

Joan zen irailean errefuxiatu fa-
milia biri harrera egiteko konpro-
misoa hartu zuen Laudioko Uda-
lak eta herrian dauden bi pisu sozial 
prestatu zituen horretarako. Bi fa-
miliak, ordea, ez dira heldu. Udalak 
Foru Aldundiari eta Eusko Jaurlari-
tzari gutuna bidali die errefuxiatuen 
dramak behar duen urgentziazko 
erantzuna ez dela ematen salatze-
ko eta paralisi egoera gaitzesteko. 
Bidalitako gutunean, mugetan zain 
dauden errefuxiatuei babesa ema-
teko neurriak berraktibatzeko es-
katu du Udalak, prozesua gelditu 
baitute herrialde europarrek.

Arartekoak ez du 
irregulartasunik 
topatu udal 
etxebizitzetan
ERREDAKZIOA I    

Alkateari bidalitako idazkiaren bi-
dez, Arartekoak jakinarazi du uda-
lak etxebizitza sozialen alokairuari 
aplikatutako igoeran ez duela irre-
gulartasunik aurkitu. Horren bi-
dez, Laudioko PSEk bidalitako ke-
xarekin hasitako prozesuari amaie-
ra eman dio; inor ez dagoela gizar-
te-bazterketa arriskuan ondorioz-
tatu du Arartekoak. 

[ARGAZKI BILDUMA] ANDALUZIAKO EGUNA: Asteburuan, egitarau 
oparoaz gozatzeko aukera egon da Andaluzia Etxean, herri horren eguna 
ospatzeko. Igandean Algarabia Dantza Taldeak emanaldia eskaini zuen 
eta, horren ostean, askaria hartu zuten bertaratutakoek.

Laudioko udal gobernu-taldeak 
iragarri du herri galdeketa egite-
ko asmoa daukala, San Roke jaien 
datak hautatzeko. 

EH Bilduk proposamena helara-
zi die gainerako taldeei eta guztiek 
babesa eman diote. Printzipioz, 
galdeketak 2 itaun izango lituz-
ke; lehenengoak galdegingo luke 
egungo jaien datak aldatu behar 

ote diren; bigarrenak, ordea, data 
ezberdinen artean aukeratzeko 
parada eskainiko luke. Erabaki-
tzeke dago zenbat aukera eman-
go diren azken galdera horretan; 
3 data ala 6. 

Udalak adierazi du oraindik lan 
juridikoa egin behar dutela eta, ho-
rrez gain, alderdien eta eragileen 
adostasuna ere beharrezkoa dela.

Jaien datak erabakitzeko 
galdeketa nahi du udalak

Herritarrek erabakitzeko aukera izango dute. Argazkia: aiaraldea.eus

ERREDAKZIOA I Aitor Aspuru Saez

Bertan ikasi, bertan 
kozinatu, bertan jan

Aspaldidanik gizarte ko-
lektibo askok aurrei-
kusten genuen egoe-
ra agerian gelditu da 

egun hauetan: Eusko Jaurlaritza-
ren eskola publikoetako sukal-
deak kudeatzeko sistemak akats 
handiak ditu .

Horrela adierazi du Konpeten-
tzia Bermatzeko Agentzia Publi-
koak, 18 milioi euroko isuna ja-
rriaz sukaldeak kudeatzen dituz-
ten sei catering enpresei.

Hortik harago joanda, orain 
dela 10 urtetik hona gizartean 
gero eta ardura handiagoa dau-
kagu gure eskoletako jangele-
tan gertatzen ari denarekin. Ja-
nariaren kalitate eza, atzetik da-
goen negozio erraldoia (850 mi-
lioi euro 8 urtetan) eta eskolek 
euren sukalde propioak kudea-
tzea eskatu dutenean gobernu-
tik jasotako ezetz borobila.

Aspektu horiek guztiek, Eus-
ko Jaurlaritzaren 2000 urteko 
agindu baten barruan daude eta 
gizartetik agindu hori aldatzeko 
premia dagoela adierazten ari 
gara aspaldidanik.

Aginduan ez da goitik bera-
ko aldaketa bortitz bat eman 
behar. Kudeatzeko beste era ba-
tzuk aintzat hartzeko tokia utzi 
beharko litzateke soilik. Eskola 
bakoitzak autonomian irabazte-
ko eta erabaki ahal izateko bere 
jangelan ematen diren jakiak, 
tokikoak, garaikoak komertzio 
txikikoak, ekologikoak eta esko-
lan bertan prestatutakoak izan-
go direla.

Momentu hau ezin apropo-
sagoa da gure aspaldiko alda-
rrikapen hori berriz ere kalera 
ateratzeko. Horregatik Legebil-
tzarraren aurrean batuko gara 
gaur (martxoak 3) bertan agin-
du hori alda dezaten eta aukera 
berriak lantzeko prozesuak haz 
daitezen. 

Animatu eta parte hartu!

Zaila da eskualdean ematen di-
ren etxegabetzeen inguruko in-
formazioa lortzea. Ez dago konta-
keta ofizialik, ez eta estatistikarik 
ere. Araban eta Bizkaian etxega-
betzeen aurka antolatuak dauden 
kolektiboek ere ez dute Aiaralde-
ko kasuen berri. 

Udalen eskuetara iritsitako 
kasu kopurua da aipatu daite-
keen datu bakanetarikoa. Lau-
dioko Udalak bizpahiru kasuren 
berri izan du 2011tik hona. 

Orozkoko eta Urduñako Uda-
letara ere iritsi dira horrelako 
kasuak: sei eta bi, hurrenez hu-
rren. Hala ere, kasu gehienak ez 
dira azaleratzen. Hori dio Araba-
ko Stop Kaleratzeak kolektiboko 
kidea den Nestor Melgosa Vegak. 
“Jende gehienak ez du bere egoe-
ra publiko egiten, lotsa dela-eta”.

Kaleratzeen “burbuila media-
tikoak” airea galdu duela azaldu 
du Melgosak, baina azpimarratu 
du gauzak ez direla asko aldatu. 
“Duela urte batzuetako etxega-
betzeen kopurua eta gaur egun-
goa ia-ia berdinak dira”. Astero 
5-6 kasu berri jasotzen dituzte 
kolektibo horretako kideek, Gas-
teizen duten bulegoan.

“Zerbait asmatuko dugu”
“Abisua buzoian, asteko meha-

txu, alabak dio: ama zerbait as-
matuko dugu”, abesten du Berri 
Txarrak taldeak, eta hori da etxe-
gabetze arriskuan dauden fami-
lia gehienek egiten dutena: zerbait 
asmatu. “Familiari dirua eskatu, 
zorra birfinantzatzeko bideak to-
patu... irtenbide asko bilatzen di-
tuzte”, azaldu du Melgosak. 

Baina, gaztelerazko esamol-
deak dion bezala, erremedioa 
gaixotasuna baino okerragoa izan 
daiteke. “Birfinantziazioen interes
-tasak oso altuak izan ohi dira, eta 
horrek familiaren egoera ekono-
mikoa okertu dezake”.

Ildo horretatik, Melgosak azal-
du onena etxegabetzeen aurka 
jarduten dute kolektiboengana jo-
tzea dela, eta ziurtatu du gehie-
netan kaleratzeak gelditzea lor-
tzen dutela. Nola? “banketxeen 
bulegoetara joz eta, hauek kasu-
rik egiten ez badute, arazoa sozia-
lizatuz eta mobilizatuz”.

Udalen protokoloak
Amurrio eta Laudioko Udalek 

badituzte etxegabetze kasuetan 

nola jokatu zehazten duten pro-
tokoloak. Amurrioko Udalak hain-
bat esparrutan(1) egiten du lan. 
Alde batetik, jendarte eremuan 
lanean dabiltzan eragileekin bil-
tzen da, herriko errealitatea zein 
den jakiteko. 

Bestetik, banketxeekin ere bile-
rak egiten ditu, herrian etxegabe-
tzeren bat martxan ote dagoen 
jakiteko. Momentuz ez dute ka-
surik antzeman(2) herrian.

Laudioko Udalak, berriz, 
2013an zehaztu zuen etxegabe-
tze kasuetan nola interbenituko 
behar den zehazten duen doku-
mentua. Protokolo horretan hain-
bat gauza jasotzen dira: etxearen 
ordainketei aurre egiteko zailta-
sunak dituzten pertsonei lagun-
tza ekonomikoa ematetik, uda-
lak etxegabetzea gauzatu nahi 
duten bankuekin dituen kontra-
tuak apurtzeraino.

Sareb-en etxe hutsak
“Burbuila mediatikoa” hustu 

egin den arren, azken hilabetee-
tan aurrerapauso ugari eman dira 
etxegabetzeen aurkako borro-
kan. PAH plataformak Sareb-en 

eskuetan dauden etxebizitza hu-
tsen mapa osatu du. Espainiako 
Gobernuak 2012an sortutako so-
zietate bat da Sareb, eta bankuen 
berregituratzeetatik eratorrita-
ko aktiboak kudeatzeko balio du, 
etxebizitza hutsak tartean. 

PAHk etxebizitza horiek herri-
tarrenak direla aldarrikatzen du, 
horietako asko bankuek etxega-
betzeen ondorioz lortutakoak 
eta gero Sareb-era “aktibo toxi-
ko” moduan pasatakoak direla 
argudiatuta. Hori dela-eta, etxe-
bizitza horiek “berreskuratzeko” 
gida-liburua plazaratu du plata-
formak. Momentuz 33.458 etxe-
bizitza azaltzen dira PAHek egini-
ko mapan. 

Horietatik bakarra dago Aia-
raldean, Laudion hain zuzen. Bai-
na gehiago egon daitezke: plata-
formatik ziurtatu dute 100.000tik 
gora direla Sareb-ek Espainiar 
Estatuan dituen eraikin hutsak. 
Bilaketak aurrera darrai. 

Etxegabetxeen aurka egindako mobilizazio baten irudia.  Argazkia: Txeng Meng

ERREDAKZIOA I Txabi Alvarado Bañares

Informazio gutxi dago Aiaraldean ematen diren etxegabetzeen inguruan. Eskualdeko 
udalek hamar kasu inguru kontabilizatu dituzte orain arte, baina azaleratzen ez diren 
kasuak askoz gehiago direla ohartarazi du Stop Etxegabetzeak Araba plataformak. 

Etxegabetzeak Aiaraldean: 
ezkutuan dagoen errealitatea

Hamar 
kasu inguru 
kontabilizatu 
dituzte 
eskualdeko 
udalek 2011tik 
hona: bizpahiru 
Laudion, pare 
bat Urduñan 
eta sei Orozkon

Hiztegi lagungarria 
Esparru(1), eremu / Antzeman(2), 

detektatu

Erdibidean

B ehin zerbait hasi duzu-
nean ezin duzu erdibi-
dean utzi, amaitu be-
har duzu”. Hori da as-

kotan haur eta nerabeei esaten 
dieguna bere ekintzen erantzu-
le izan daitezen, hots, heldu bi-
hur daitezen. 

Asmoa erabat zilegi da, hots, 
bidean topatzen ditugun oz-
topoei aurre egiten trebatzea, 
frustrazioaren aurrean amo-
re ez ematea eta benetan nahi 
dugunagatik borrokatzen ikas-
tea.  

Asmo hori lortzeko erabil-
tzen ditugun moduak, ordea, 
agian ez dira egokienak. 

Esate hutsarekin ez da nahi-
koa, eredu ere izan behar dugu. 
Baina eredu izatea ez da egun 
bateko kontua, ez. Egunero-
ko kontua baizik. Eta hori zaila-
goa da. 

Gizarte bezala aspaldi ekin 
genion gizon eta emakumeen 
arteko berdintasunaren bidea-
ri. 70eko hamarkadan aldarri-
katzen zen “pertsonala dena 
politikoa dela”, eta horri es-
ker azaleratzen hasi zen ordu-
ra arte etxe barnekoa zen fe-
nomenoa, genero biolentzia 
alegia. 

Gaur egun, tamalez, hau 
are politikoagoa da, are pre-
miazkoagoa. Baina gizartearen 
erantzuna ez da proportziona-
la, asmo ona erdibidean uzten 
ariko bagina bezala. 

Agian gure gizartea nera-
bezaroan dago eta kontu bera 
askotan errepikatu behar dio-
gu bere ekintzen erantzule izan 
dadin, heldua izan dadin. Lasai 
gaude martxoaren 8an eredu-
garriak garelako, baina esan 
dugun bezala, eredugarri izatea 
eguneroko kontua da. Eta hori 
zailagoa da. 

Baxua da analfabetismo-tasa 
Aiaraldean. Idazten eta irakur-
tzen ez zekiten 150 pertsona zeu-
den 2014an eskualdean, biztan-
leen % 0,39 baino ez (hamar urte 
edo gehiago dituzten biztanleak 
kontatuta). Hori adierazten dute 
EUSTATek emandako datuek.

Aiaraldeko analfabetismo-ta-
sa EAEko batez bestekoaren (% 
0,42) azpitik dago, baina Arabako 
batez bestekoaren (% 0,29) gai-
netik. Dena dela, kontuan hartu 
behar da oso zifra baxuak dire-
la, eta euren arteko aldea ez dela 
handia. Kopuruak, gainera, txikia-
gotuz doaz urtez urte. Zifrek hala 
diote: 2014an 2006an baino 64 
analfabeto gutxiago zeuden Aia-
raldean. Hau da, zortzi urtetan % 
29,9 jaitsi zen tasa. Heriotza da jai-
tsiera horren kausa nagusia, anal-
fabetoen gehiengoak (% 72k) 59 
urte baino gehiago baititu.

Perfila: emakumezkoak nagusi
Adinak soilik ez, generoak ere 

eragin nabarmena du analfabetis-
moan. Analfabeto guztien % 66 
da emakumezkoa, eta eskualdeko 
analfabetoen gehiengoa (% 53,3) 
hirurogei urte baino gehiagoko 
emakumezkoak dira. Hori guztiz 
lotua dago garai batean emaku-
meek eskolara joateko izan zituz-
ten zailtasunekin. Inolako ikasketa 
akademikorik ez duten aiaraldea-
rren % 59,3 baita emakumezkoa.

Baina zifrak zifra eta estatisti-
kak estatistika, eskualdeko hel-
duentzako ikastetxe publikoeta-
ra (EPA gazteleraz) bertaratzea 
da analfabetismoaren eskualde-
ko errealitatea ezagutzeko mo-
durik onena. 

Aiaraldean mota horretako bi 
zentro daude: Laudion bata eta 
Amurrion bestea. Guztira 400 
ikasle inguruk ikasten dute ikas-
tetxe horietan, zentroetako ar-
duradunek azaldu dutenez. Ikas-
le horietatik guztietatik 35 doaz 
alfabetizazio klaseetara, eta 35 
horietatik hamar dira “irakurle
-berriak”. Hau da, irakurtzen eta 
idazten lehen aldiz ikastetxe ho-
rretan ikasi dutenak. Gainontze-
koek txikitan ikasi zuten, baina 
praktika asko galdu dute, ikas-
keta-aldia oso laburra izan zela-
ko edota jarraipenik eman ez zi-
tzaiolako.

Alfabetizazio klase horien 
osaerak bat egiten du EUSTATen 

datuek iradokitzen duten perfila-
rekin: gehienak emakumezkoak 
dira, eta bakan batzuek baino ez 
dituzte 60 urte baino gutxiago. 

Konplexurik gabe
Adina, baina, ez da handicap 

bat klasera gerturatzeko or-
duan. Ikasleek gogotsu ekiten 
diote lanari, konplexurik gabe. 
“Batzuk esaten dizute ea ez al 
den gogorra duzun adinarekin 
idazten eta irakurtzen ikasten 
hastea, baina niri ez dit alfergu-
rarik ematen”, adierazi du ikas-
leetako batek. 

Klaseko beste kideak bat da-
toz baieztapen horrekin. “Hasie-
ran apur bat gogorra izan dai-
teke”, azaldu du beste batek, 
“baina gero ia ez”. Gauzak hala, 
klasera gerturatzeko gonbitea 
luzatu diete euren egoera ber-
dinean dauden herritarrei.

Alfabetizazio klasean 20 urte 
inguru daramanik ere badago. 
“Irakurtzea eta idaztea oso ari-
keta osasungarria da gure adi-
neko jendearentzat”, azaldu du 
80 urteren bueltan dagoen ema-
kume batek, “terapiatik ere badu 
zerbait, burua okupatuta man-
tentzen laguntzen dizulako”.

% 0,39koa da eskualdeko analfabetismo-tasa.  Argazkia: Fredrik Rubensson

ERREDAKZIOA I Txabi Alvarado Bañares

150 pertsona zeuden gure eskualdean 2014an irakurtzen eta idazten ez zekitenak, 
EUSTATen datuen arabera. Gehiengoa (% 66) emakumeak dira, eskolara joateko 
gizonezkoek baino zailtasun gehiago izan zituztelako.  

Desagertzeko bidean dago 
analfabetismoa eskualdean

35 pertsona 
dira aurten 
alfabetizazio 
eskolak 
jasotzen 
dituztenak 
Amurrio eta 
Laudioko 
helduentzako 
ikastetxeetan

2014ko datuak. Iturria: EUSTAT

ESKUALDEKO 
ANALFABETISMO
DATUAK

YouTuberren mundua eta 
euskara, bateraezinak?

Oso denbora gutxian sekulako gorakada 
eta garrantzia hartu duen fenomenoa 
da youtuberrena. YouTube plataformara 
bideoak igotzen dituzten pertsonak 
izendatzeko erabiltzen da youtuber 
terminoa. Aiaraldean ere badaude 
zenbait youtuber, hainbat motatako 
bideoak plazaratzen dituztenak. 
Euskarak, baina, oso presentzia 
txikia dauka horrelako edukietan, 
apurka-apurka euskal komunitate txiki 
bat sortzen ari den arren. 

Astronauta, suhiltzaile, aktore, 
mediku... hainbat dira umeek “Zer 
izan nahi duzu handitan?” galderari 
ematen dizkioten erantzunak. Az-
ken urteetan, baina, “ofizio” berri 
bat hasi da entzuten gazteen ahoe-
tan. “Zer izan nahi duzu handitan?”. 
Batzuk argi dute: Youtuberra. 

Hitz guztiz arrotza da hori inter-
neten eta sare sozialen tsunamia 
iritsi baino lehen jaiotako askoren-
tzako, baina edozein ume edo gaz-
teri galdetzea baino ez dago termi-
no horrek zer esan nahi duen gutxi 
gora behera jakiteko. Labur azaldu-
ta: Youtuber deitzen zaio interneten 
dagoen Youtube plataforman bi-
deoak erregularki (blog bateko sa-
rrerak bailitzan) igotzen dituen per-
tsona bati. Normalean egilea azal-
tzen da bideoan, kamerari (hau da, 
ikusleari) zuzenean hitz egiten. 

Mota askotako youtuberrak 
daude: euren bizitza pertsonalaz 
mintzatzen(1) direnak, bideo-jokoe-
tan aritzen direnak (gamer beza-
la ezagutuak), errezeta bat pres-
tatzen edo instrumentu bat jotzen 
irakasten dutenak, gai batzuen in-
guruan euren iritzia plazaratzen(2)

dutenak, abestu egiten dutenak eta 
abar luze bat. 

Eta hori lanbide bat izan daiteke? 
Ba, bai. Espainiar Estatuko youtu-
ber arrakastatsuenek milioika har-
pidedun dituzte euren YouTubeko 
kanaletan, eta egunero milioika 
pertsonek egiten dute klik euren 
bideoetan. Edozein telebista-ka-
tek inbidiatzeko moduko ikusle ko-

puruak mugitzen dituzte, eta bai-
ta diru-kopuru handiak ere, euren 
bideoetan publizitatea jartzeagatik 
YouTubek ematen dizkiena. 

Beraz, bai. Youtuberra izatea ofi-
zio bat izan daiteke, edonoren es-
kuetan egon daitekeena gainera. 
Gaur egun edonork grabatu eta 
igo dezake bideo bat Internetera. 
“Hortik ‘soldata’ bat lortzea, bai-
na, ez da hain erraza”. Hala dio Ju-
len Hernandezek. 88.527 harpide-
dun ditu bere kanalean, eta berta-
ra igotzen dituen bideoak egitea du 
ogibide(3). Hala ere, azpimarratu du 
ez dagoela arrakasta lortzeko for-
mula magikorik. 

Aiaraldekoak 
Aiaraldean ere badaude mota 

horretako bideoak ekoizten dituz-
ten zenbait pertsona. Badaude bi-
deo-jokoei buruzko bideoak igotzen 
dituzten gaztetxo batzuk, 12 urte 
baino ez dituztenak. Elemius YT  da 
horietako bat. 376 harpidedun ditu 
bere YouTubeko kanalean. 

 Iker Castellote laudioarrak, be-
rriz, txakurren heziketarekin zeri-
kusia duten bideo berri bat igotzen 
du astero bere kanalera (Hartu 
Adiestramiento). 

Bilbon bizi den Yogurihna Boro-
va artista laudioarrak ere baliatzen 
du YouTube. Sketx laburrak igotzen 
ditu erregularki bere kanalera (yo-
gurihna borova).  

Moda kontuetan diharduten you-
tuberren artean, berriz, Maria Ga-
viña urduñarra nabarmentzen da. 

Top Style kanalera bideoak igotzen 
ditu Gaviñak, beste hainbat moda 
aditurekin batera. Proiektuak arra-
kasta izan du, momentu honetan 
22.090 pertsona baitaude moda
-kanal horretara harpidetuak.  

Eta euskaraz? 
Ikusi daitekeenez, oso perfil ez-

berdinetako youtuberrak daude 
Aiaraldean. Baina badago perfil bat 
eskualdean topatu ezin daitekee-
na: ez dago bideoak euskaraz egi-
ten dituen inor. Gabezi hori, gaine-
ra, ez da Aiaraldean soilik ematen. 
Euskal Herrian ere eskuetako atza-
marrekin kontatu daitezke euska-
raz aritzen youtuberrak. 

Ez da ezagutza arazoa, hautu 
kontua baizik. Euskaraz ondo mol-
datzen den jende askok gaztelerara 
jotzen du bideoak grabatzerako or-
duan. Zergatik? “Audientzia handia-
goa izateak aukera hobeak eskain-
tzen ditu”, azaldu du Julen Hernan-
dezek. Berak gazteleraz igotzen 
ditu bideoak. “Gustura egingo ni-
tuzke euskarazko edukiak, baina 
ez dut denborarik”.  

Judit Astigarragak, berriz, bi ka-
nal ditu. Nagusia (gehien berritzen 
duena) Juditsite du izena, eta gaz-
telerazkoa da. Baina badu biga-
rren bat, JuditsiteEuskaraz izene-
koa. Gaztea irratiak antolatu zuen 
youtuber lehiaketa batean  aurkez-
teko sortu zuen, baina oraindik ere 
jarraitzen du noizbehinka(4) berta-
ra bideoak igotzen, “jendeari asko 
gustatzen zaizkiolako eta horrela-

Patxo Ordozgoiti
The iPatx

“Euskarazko YouTube 
haziz doa, baina ez 
gaztelerazko YouTube-ren 
erritmo berean”

Izaskun Canga
Jo Ukelelea

“YouTubek ez du euskara 
errekonozitzen, eta 
ondorioz ez daki zer 
hizkuntzatan jarri behar 
dituen iragarkiak”

Judit Astigarraga
JuditsiteEuskaraz

“Euskarazko bideoek 
duten ‘erraztasuna’ 
bada oraindik ez dutela 
konpetentzia askorik” 

Aitor Zerain
Mecha_thor

“Geroz eta gehiago gara 
euskarazko bideoak 
egiten ditugunak, ikusle 
berriak iristen dira 
egunero gure txokora”

ERREDAKZIOA I Txabi Alvarado Bañares    

ko edukiak euskaraz oso eskasak di-
relako”. Hala ere, Astigarragak ai-
patu du ez duela YouTuben euska-
raz arrakasta lortu duen inor eza-
gutzen. “Gaur egun, benetan arra-
kastatsuak diren bideoak milioi bat 
bisita baino gehiago dituztenak dira,, 
eta ez dago horren publiko handia 
euskaraz”. 

Horri  beste arazo bat gehitu 
behar zaio: ““YouTubek ez du eus-
kara errekonozitzen, eta ondorioz 
ez daki zer hizkuntzatan jarri behar 
dituen iragarkiak, eta horrek mu-
gapen bat suposatu dezake bere 
bideoengatik onura ekonomikoak 
jaso nahiko lituzkeen balizko eus-
kal youtuber batentzat”. Hala azal-
du du Izaskun Cangak. Ukeleleare-
kin euskal abestiak jotzeko tuto-
rialak ekoizten ditu berak. Ukele-
lea jotzen hasi zenean euskarazko 
bideoen bila jo zuen YouTubera eta 
bakan batzuk baino ez zituen iku-
si. Horrela erabaki zuen bere kanal 
propioa (Jo Ukelelea) sortzea. 

Arestian(5) aipatutako guztiaga-
tik, youtuber askok arrakasta han-
diagoa lortzeko mugapen bat be-
zala ikusi dezakete euskaraz min-
tzatzea. “Nahiz eta zure edukiak 
munduko hoberenak izan, ez ba-
dago zure hizkuntza ulertzen duen 
publikorik, ez da inor egongo zure 
bideoak ikusteko”, azaldu du Asti-
garragak, “eta hori da euskararen 
egoera momentu honetan YouTu-
ben”. 

Badaude, baina, baieztapen ho-
rrekin guztiz ados ez daudenak 
ere. Aitor Zerainek urteak dara-
matza YouTuben bideo-jokoei bu-
ruzko edukiak eskaintzen Mecha_
thor ezizenarekin. “Geroz eta gehia-
go gara euskarazko bideoak egi-
ten ditugunak”, ziurtatu du youtu-
ber gazteak. 

“YouTube oraintxe bertan hazten 
ari den plataforma da, eta ‘Euskal 
YouTube’ri dagokionez tendentzia 
berdina da”, azaldu du mundu ho-
rretan sartuta urteak daramatzan 
Patxi Ordozgoitik (The iPatx du ize-
na bere kanalak). “Egia da hazkun-
dearen abiadura ez dela berdina”, 
aitortu du, “baina geroz eta jende 
gehiago dago gure artean”. 

Xabi Linazasoro youtuberrak ere 
bat egiten du baieztapen horrekin: 
“Jende askok YouTuben eduki guz-
tiak erdaraz kontsumitzen ditu, ba-
tzuetan modak direla eta, baina as-
kotan edukia euskaraz dagoela ez 
dakitelako”. 

 “Balio erantsia”
Dena ez dira mugak euskarazko 

bideoak plazaratzerako orduan. 
“YouTuben edukiak euskaraz pla-
zaratzeak balio erantsi bat eman 
ahal dizu”, azaldu du Game Eraun-
tsia euskarazko bideo-joko zaleen 
komunitatearen sortzaileetako bat 
den Urtzi Odriozolak. “Gazteleraz-
ko eta ingelesezko bideo asko dau-
de, eta konpetentzia oso altua da. 
Euskal komunitatea, berriz, askoz 
txikiagoa da, eta askoz errazagoa 
da bertan nabarmentzea”. 

Hiztegi lagungarria 
Mintzatu(1), hitz egin / Plazaratu(2), 

azaldu, erakutsi / Ogibide(3), lanbide, 
profesio / Noizbehinka(4), batzuetan / 
Arestian(5), lehen, duela gutxi

Aiaraldean 
badaude hainbat 
youtuber, 
hainbat 
motatako 
edukiak egiten 
dituztenak

AIARALDEKO 
ZENBAIT 
YOUTUBER
Elemius YT

Iker Castellote 
(Hartu adiestramiento)

Maria Gaviña 
(Top Style)

Yogurihna Borova

Aiaraldeko beste 
YouTuberren bat ezagutzen 
duzu? Kontaiguzu 
egunkaria@aiaraldea.eus 
helbidera mezu bat bidalita!

Blogger eta youtuber moduan 
aritzen zara, moda arloan. Nola 
hasi zinen mundu honetan?

Kazetaritza ikasten hasi nintzen. 
Ez nuen lau urte itxaron nahi lanean 
hasteko. Orduan zer egin nezakeen 
pentsatzen jarri nintzen, eta bloga-
ren ideia etorri zitzaidan burura.

Nik oso gustukoak nituen moda-
ri buruzko blogak, estilo pertsona-
la erakusten zutenak zehazki, beraz, 
aurrera ekin nuen ideiarekin; gaur 
arte. Bideoak beranduago etorri 
dira. Garapen naturala izan da, au-
rrera egiteko beharraren ondorioz 
jaio dira.

Zein da blogger edo youtuber ba-
ten eguneroko lana?

Alde batetik, edukiarekin egin 
behar dugu lan: materialak planifi-
katu eta garatu behar ditugu ekoi-
tzi baino lehen. Horren ostean ar-
gitaratzea eta sare sozialen bidez-
ko hedapena programatu behar 
dugu. Egindako lanaren emaitzak 

ere neurtu egiten dira, eta datu ho-
riek oinarri, edukiari buruzko eraba-
kiak hartu. 

Horrez gain, enpresen proposa-
menak hausnartu behar dira, eta 
gustatzen zaizkizunak negoziatu 
gero hitzartutakoa aurrera era-
mateko. 

Bestalde, audientziari dagokion 
lana dago. Blogean zein YouTu-
ben oso garrantzitsua da ikuslee-
kin harremana mantentzea, iruz-
kin, e-mail edo sare sozialen bitar-
tez. Azken batean, edukiek ez luke-
te zentzurik izango kontsumitzaile-
rik ez balego.

Zer azaldu edo adierazi nahi duzu 
zure sarearen bidez?

Blogarekin hasi nintzenean hobby 
gisa hartzen nuen, baina denbora 
pasa ahala konturatu nintzen nire-
tzat moda jolasteko eta norberaren 
izaera adierazteko tresna bat zela.

Zure ustez, zein da arrakasta lor-
tzeko formula?

Ez dut uste formula zehatza da-
goenik. Niretzat oso garrantzitsuak 
diren hainbat gauzen nahasketa da. 
Lan gogorra, jarraikortasuna, origi-
naltasuna, beti kalitate handiko edu-
kia eskaintzea, karisma pixka bat 
izatea, zure audientzia entzutea eta 
zaintzea… eta noski, zortea izatea.

Euskaraz arazorik gabe mintza-
tzen zara. Euskal Herrikoa izanda, 
zergatik ez dituzu testuak edo bi-
deoak euskaraz ere egiten?

Betidanik euskaraz ikasi eta eus-
karaz mintzatu naiz, karrera barne. 

Nire gaitasunak beste hizkuntze-
tan ere garatzea garrantzitsua iru-
ditu zait beti eta horregatik bloga 
gaztelaniaz eta ingelesez idaztea 
erabaki nuen. Gaur egun gaztelera 
baino ez dut mantentzen blogean 
zein bideoetan, publikoa dela eta. 
Kontuan hartu behar da moda gai 
oso bisuala dela. Nire ustez hizkun-
tza ez da beharrezkoa moda uler-
tzeko eta gozatzeko. Gustukoen 
dudan blogetako bat suediarra da, 
eta egileak bere hizkuntzan idazten 
du. Idazten duena ulertzen ez du-
dan arren, bere lana bikaina irudi-
tzen zait, eta noizbait xehetasunen 
bat jakin nahi badut itzultzailea era-
biltzen dut. Gaur egun ez dut mo-
daren inguruko euskarazko blogik 
ezagutzen, egia esan. Duela hainbat 
urte pare bat jarraitzen nituen haien 
lana euskaraz, gazteleraz eta inge-
lesez egiten zutenak, baina ez ditut 
oso hurbiletik jarraitzen.

Moda gomendioei buruzko bideoak egiten ditu Avilesek / G.A.

“YouTuben oso garrantzitsua 
da ikusleekin harremana 
mantentzea”
GOIZANE AVILESek (Laudio, 1991) modari buruzko bloga eta YouTube kontua ditu. 
Bere eguneroko jardunaren inguruan mintzatu da. 

“Ez dut modaren 
inguruko 
euskarazko blogik 
ezagutzen. Duela 
urte batzuk euren 
lana euskaraz, 
gazteleraz 
eta ingelesez 
egiten zuten 
batzuk jarraitzen 
nituen, baina 
egun ez ditut 
oso hurbiletik 
segitzen”

ERREDAKZIOA I Andrea Ulloa Tellez

_kultura

Idazle bilakatutako aktorea, edo 
iraganean aktore lanetan aritutako 
idazlea, nor da Eneko?

Txikia nintzenean burutik pasa-
tzen zitzaizkidan ideia bitxi guztiak 
idazten nituen, antzezle izatea pen-
tsatu aurretik. Dena dela, ez dut nire 
burua idazle bezala ikusten. Libu-
ru hau adierazteko beste modu bat 
baino ez niretzako. Istorio bat nuen 
buru barruan eta erabaki nuen ele-
berri bat idaztea zela ideia hori mun-
duarekin partekatzeko(1) modurik 
hoberena, besterik ez.

Aktore eta idazle ofizioak ikara-
garri zailak dira, baina ez baterae-
zinak. Espero dut etorkizunean bie-
kin jarraitu ahal izatea.

Aktoreen munduan hamar urte 
inguru daramatzat. Figurante lanak 
egiten hasi nintzen filma labur asko-
tan eta publizitatean. Orain dela gu-
txi nire azkenengo lana amaitu dut, 
“Igelak” izeneko filmean.

Gerra hipotetiko batean kokatu 
duzu zure lehen eleberria.

Eleberriak jainko zaharrak esna-
tu eta gizakiok planetari egindako 
kaltearen aurrean egon ahalko li-
tzatekeen gerra batean kokatzen 
gaitu. Beganoa izanda, klima-alda-
ketaz eta planetaren egoeraz asko 
arduratzen naiz. Zer gertatuko ote 
litzateke, natura gizakion aurkako 
konspirazio bat prestatzen egongo 
balitz? Zer gertatuko litzateke lurri-
kara, tsunami edo urakan bakoitza-
ren atzetik gizakiok ulertu ezin du-
gun arrazoi bat balego? 

Galdera horiek sortu ziren nire 
buruan eta begirada fantastiko bat 
eman nien. Idei horiek guztiak pix-
kanaka landu nituen eta elkarren 
artean lotzen joan nintzen, puzzle 
bat bailitzan.

Pertsonai mitologikoak azal-
tzen dira liburuan, Euskal Herri-
koak barne.

Magiaz betetako liburua da, bai-
na ez da hain ohikoak diren maitaga-
rrien liburuak bezalakoa. Magia bel-
tzez eta odolez betetako istorioa da.

Liburuan munduko hainbat le-
kuetako izaki mitologikoak ager-
tzen dira, eta bakoitzak misio pro-
pioa du. Lehenengo atalak Euskal 
Herrian kokatzen gaitu. 

Ondorengo euskal pertsonai mi-
tologikoak azaltzen dira: iratxoak, 
Amalur, Basajaun eta sorginak. Hu-
rrengo liburuetan pertsonai gehia-
go azalduko dira.

Hau lau libururen artean lehe-
nengoa baino ez da, nola zabiltza 
gainontzekoekin?

Lau bolumen izatea aurreikusi 
dut. Baina, lehen esan dudan be-
zala, pertsonaiek euren erabaki 
propioak hartzen dituzte eta ho-
rregatik aldaketak egon daitezke. 

Etorkizunean aktore lanetan ja-
rraitzeko asmoa daukazu?

Lehen aipatu dudan bezala, egin 
nahi dudan lehen gauza bigarren 
liburua idazteari ekitea da, bai-
na aktore lanarekin uztartu(2) egin 
beharko dut. Hurrengo hilabetean 
“Aundiya” izeneko filmean par-
te hartuko dut. Oraindik ezin dut 
proiektu horri buruz gauza asko-
rik esan, baina grabaketa hasteko 
gogo asko daukat.

Ekainean estreinatuko den an-
tzezlan berri batean ere banago 
lan egiten: “Don Quixote” izene-
ko balleta. Badakizu, entsegu asko 
eta denbora gutxi.

Pena ematen dit aktore beza-
la egin ditudan ia lan guztiak Ma-
drilen izatea. Hemen eskari gu-
txi dago eta aktore berdinak ikus-
ten dira beti toki guztietan. Pena 
handia da gure telebista ekoizleek 
arriskurik ez hartzea aktore eze-
zagunei aukerak emateko. Bai-
na  nire ametsak lortu arte ez diot 
borroka egiteari utziko.

Luis 
Vil
ZINEMAGILEA

_Kamerinoa

Amurrioko 
Gazte Asanblada

Gaztetxe bilakatu da 
Amurrioko Guardia Zi-
bilaren kuartel zaha-
rra, Gazte Asanbla-

dako kideak bertan sartu dire-
lako. 

Okupazio berri horrek buru-
tik kendu egin dit okupazio zaha-
rraren (guardia zibilak eginda-
koaren) eta geroago eman zen 
eraikinaren abandonuaren oroi-
tzapena, iragan gris hurbil bat 
gogora ekartzen ziguna. 

Kultura geroz eta monopoli-
zatu eta kontrolatuago dagoen 
gizarte bat eraikitzen ari garen 
arren, badaude gazteak  mugi-
menduan egongo diren espa-
zio alternatiboak sortzeko go-
gokoekin.

Urteak daramatzate erai-
kin hutsak okupatzen, eta de-
salojoak, atxiloketa eta epaike-
tak sufritu dituzte gero, kultura 
alternatiboaren autogestiora-
ko espazio bat aldarrikatze hu-
tsagatik. 

Gazte Asanbladak “zortea” 
izan duela esan daiteke, Amu-
rrioko Udalak beste alde batera 
begiratzen ikasi duelako (gehia-
go eraikin huts, zahar eta infra-
baloratuen okupazio jarraituak 
eraginda erabilera kulturalera-
ko espazio publikoak lagatzeko 
borondate demokratikoa izate-
gatik baino).

Eta berriz eman nahi diot es-
kerrak adinarekin batera eto-
rritako bizio konformistenga-
tik galdutako ilusioa berriz piz-
tu egin  didan gazte belaunal-
di horri. 

Lehen “Todo por la patria” 
lema zuen bandera bat inposa-
tzen zen lekuan orain “Todo por 
la cultura” dioen bandera beltz 
bat dago, distiratsu 

LITERATURA
“Magia beltzez eta odolez betea dago nire lehen 
eleberria, eta Euskal Herrian girotua dago”
ENEKO ARCAS NOGALES (Areta, 1986) hainbat filma, telebista saio eta antzerki lanetan aritu da aktore moduan. 
“Heraldos del mañana” liburua argitaratuko du laster, magiaz betetako saga baten lehen atala.

ERREDAKZIOA I 
Txabi Alvarado Bañares

“Liburuan 
munduko hainbat 
lekuetako izaki 
mitologikoak 
agertzen dira, eta 
bakoitzak misio 
propioa du”

“Istorioa 
lau liburutan 
garatzea espero 
dut, baina 
pertsonaiek euren 
erabaki propioak 
hartzen dituzte 
eta horregatik 
aldaketak egon 
daitezke”

Ofizioz aktorea da Arcas. Hainbat filma, antzezlan eta telesailetan hartu du parte / Alvaro Serrano Sierra

LIBURUA

Izenburua
Heraldos del mañana
(Lau liburuko saga baten 
lehen atala)

Argitaletxea
Circulo rojo
Sinopsia
“Egun batean Mark-ek 
iratxo talde batekin 
topo egiten du eta 
mundua salbatzeko 
hautatua dela 
kontatzen diote. 
Horretarako lurraz 
arduratzen den 
iraganeko zaindari 
boteretsu bat askatu 
beharko du”.

Hiztegi lagungarria 
Partekatu(1), konpartitu / Uztar-

tu(2), bat egin, fusionatu.

_kultura

Urtzi Odriozola
BIDEO-JOKOAK

_kultur leihoa

Zeldaren 30 
urtetako legenda

Pasa den otsailaren 21ean bete zi-
tuen Shigeru Miyamotoren bideojo-
ko ezagunak 30 urte. Bejondeiola! 
Eta ez dira ez alferrik igaro ez, hain-
bat eta hainbat bitxikeria eta kontu 
pasa dira ordudanik. 

Esaterako Shigeru, bere haurtza-
roan oinarritu zen jokoa garatzerako 
orduan. Bere etxe ondoko zelaietan 
jolasean ari zela ustekabeko objek-
tuak aurkitzen zituenekoa edota bi-
dean galtzen zeneko abentura idiliko 
horiez inspiratu zen nonbait The le-
gends of Zelda sortzerakoan.

Eta harrigarria bada ere, jokoa-
ren izena ez da protagonistaren ize-
na ezta sagaren edizio batean ere. 
Izatez Japonian, gainontzeko lekue-
tarako garatutako edizioek ez beza-
la, jokoaren izena The Hyrule Fan-
tasy zen. Eta honek askoz ere hobe-
to adierazten du jokoaren benetako 
zentzua: Hyrule mundu fantastikoa-
ren esplorazioan oinarritzen baita jo-
koaren trama.

Sagaren lehen jokoa, Super Ma-
rio Brosen senide den joko bat dela 
esan genezake. Izan ere, egile ber-
dinak garai berdinean garatu baitzi-
tuen. Eta askotan, ideia bat zein jokori 
egokitzen zitzaion hobekien erabaki 
behar izaten zuen. Adibidez, Zeldan 
ere agertzen da Super Mario Brosen 
horren ezaguna den landare haragi-
jalearen bertsio bat. Bide batez, Ta-
lon eta Indigok ez al dute Mario eta 
Luigiren antz handia? Eta antzekota-
sunak bilatzen hasita, Link protago-
nistak ez al dauka Disneyk 1953 argi-
taratu zuen Peter Panen itxura? Argi 
dago nondik atera zuen Linken jaz-
kera berdearen ideia hori...

Bitxikeria gehiagorekin jarraituz, 
ezaguna da duela gutxi zendu den 
Robin Williamsek joko honekiko 
zuen miresmena. Beste kontu as-
koren artean, Ganondorf gaizkilea-
ri bere ahotsa jartzeko prestutasu-
na eskaini zion, baina guztietan ha-
rrigarriena dena zera da... bere ala-
bari Zelda izena jarri ziola! Pentsa!

Ez da harritzekoa, beraz, horre-
lako grinak haizatu dituen jokoa 30 
urteren ondoren ere, 150,000 dola-
rretako enkanteetan saltzea.

Ingurukoek diotenez, Altu-
be mendietan Los Granizos 
izeneko bidelapur talde bat 
egon zen, Andatoleta men-
diko kobazulo batean gorde-
lekua zuena. Ikazkinak izan-
go ziren bidetik pasatzen zen 
jendeari eraso eta lapurtzen 
zioten gizon beldurgarri ho-
riek. 

Hain ziren beldurgarriak, 
alboko herrietako biztanleak 
ere ez zirela haiei aurre egi-
tera ausartzen, ezta pentsa-
tu ere! 

Bere bizitzaz eta bere 
akaberaz bertsio bat baino 
gehiago entzun ditugu, nahiz 
eta ziur dakiguna gutxi izan 
orain arte. Benetako histo-
ria ezagutzeko, dokumen-
tuek dakite, taldeko joan-e-
torriei buruz galdetuz gero.

Hemen, protagonista eta 
gertaera nagusien aurkez-
pena baino ez dugu egingo, 
hitzaurre moduan.

Protagonistak
Taldeko kideak gutxie-

nez hiru izan ziren. José Goi-
coechea Aramendi, “Grani-
zo” ezizenez ezagunagoa, Le-
zaman jaio zen, ikazkina, ne-
kazaria eta ezkondua. José 
Maria San Sebastián “Bea-
sain”, berriz, Gipuzkoako 
herri horretan jaio zen, 
langilea eta ezkongaia. 
Eta Tomás Mendie-
ta Ugarriza “Piste”, 
Orozkon, jornalaria, 
ikazkina eta ezkon-
dua bazen ere,  aita 
ere bidelapurra 
izan zen garai ba-
tean. Lehenengo 
biak Ugazin bizi zi-
ren, gaur egun Las 
Ventillas deitzen 
den auzo abando-
natuan, Urkillotik 
hurbil (lau baserri 
zituzten: bi Oiardon 
eta beste biak Goiu-
rin), eta hirugarrena 
Astobitzan.

Dirudienez, beste bi gi-
zonen laguntza izan zu-
ten: Angel Zuloaga Lu-
candiz gazte orozkoarrare-

na, seguraski 
meatzetan lan 
egiten zuena; 
eta Fernando 
Guaresti Olai-
zolarena, Asto-
bitzan Tomás 
Mendietaren 
ondoan 
bizi zena 
eta, gaine-
ra, Grani-
zoren koi-
natu zena.

Gertaerak
Momentuz, haien lapu-

rretaz ez dakigu askorik. Ez 
dakigu noiz hasi ziren lapur-
tzen baina, gure ustez, ez zi-
ren luzaroan ibili legez kan-
po. Bakarrik bi ekintzen be-
rri jaso dugu. Batetik, Asto-
bitzako Gregorio Elorza zein 
Angel Guesala, eta Ugaziko 
Francisco Oyarzabal meha-
txatu zituzten, eta lapurreta 
egin. Horregatik dio 
kondairak au-
zokoak 
guztiz 

beldurtuta zeu-
dela, haiek lehe-
nengo biktimak 
izan zirelako.

Los Granizo-
sen bigarren 
ekintza -eta aldi 
berean azkena- 

1871ean zen,  
Gabriel Ola-
barriaren ba-
serrian atxi-
lotu baizituz-
ten lapurre-

ta egiteagatik, Orozkoko 
Arrugaeta auzoan hain zu-
zen, pertsona batzuk kolpa-
tu ostean.

Baina hori ez zen gizon 
hauen ibileraren bukae-
ra izan. Hurrengo urtean, 
Tomás eta José “Granizo”-k, 
Fernando Sautuarekin ba-
tera, Bilboko presondegitik 
ihes egin zuten. Arrigorria-
gako geltokiari su eman zio-
tela leporatu zieten gero. Ez 

dakigu non eta noiz 
baina berriro 

harra-
patu 

zi-

tuzten, orainogan zigor go-
gorragoak ezarriz: Santoña 
eta Valentziako kartzeleta-
ra bidali zituzten eta.

Tradizioaren arabera, 
Granizos taldeko baten bat 
garrotez hiltzera kondenatu 
zuten, apaiz bat hil ostean. 
Baina, momentuz dakigu-
nagatik, hau kondaira bai-
no ez da, inor hil ez zutela-
ko. Ordea, egia da Tomás 
Mendieta Santoñako kar-
tzelan hil egin zela 1889an, 
bertan gutxi gorabehera 17 
urte eman eta gero.

Zergatik?
Zerk bultzatu zituen auzo-

kideei lapurtzera? XIX. men-
deko bigarren zatia krisi ga-
raia izan zen gure eskual-
dean. 1860 inguruan hasi 
zen okertzen egoera. Ne-
kazaritzak ez zuen etekin 
handirik ematen eta gai-
nera herrien eta biztanleen 
ekonomiak ahituta zeuden 
azken bi gerretako zerga 
handiak ordaindu eta gero. 

Gainera, hamarkada ho-
rretan trena ailegatu zen 
eskualdera eta horrek ohi-
ko garraio lanen beheraka-
da ekarri zuen, are kalte-

garriagoa izan zena man-
dazaintzan jende askok 

lan egiten zuen lur ho-
netan. 

Azkenean, Bizkaiko 
industrializazioaren 
arrakastarekin ba-
tera azken burdi-
nolak desager-
tu egin ziren eta, 
honen ondorioz, 
ikaztegiek na-
barmen egin zu-
ten behera. Altu-
be eta Gorbeia in-
guruan, ikazkintza 
oso garrantzitsua 
izan zen eta ho-
rregatik burdino-

len desagerpenak 
kalte handia eragin 

zuen familia askoren 
ekonomian. Pobrezia 

izan zen Altube inguru-
ko gizon batzuk lapurtze-

ra bultzatu zituena. 

Ikaztegietatik lapurretara: 
Granizo eta enparauak

AKETZA MERINO
Historialaria

_HISTORIAREN ISTORIOAK

SOKATIRA

“Brontzezko bi domina lortu ditugu 
pisu aldetik kategoria txikienetan” 
UNAI GOROSTIZAGA ARBIDE (Arrankudiaga-Zollo, 1972) Arrigorriagako Sokarri Herri Kirol Taldeko kidea da. Goma 
gaineko sokatira modalitatean aritzen dira  eta Volendameko Munduko txapelketan Klub bezala parte hartu dute.  

ERREDAKZIOA  I  Irati Moreno Fernandez

Zer da Volendameko Mundu-
ko sokatira txapelketan lortu du-
zuena?

Brontzezko 2 domina lortu ditu-
gu pisu aldetik bi kategoria txikiene-
tan, hots; 560 eta 600 kiloko ka-
tegorian. Gainera, 600 kilogramo-
koan Basque Country bezala aritze-
ko aukera izan dut, brontzezko do-
mina lortuz Irlandaren kontra.

Parte hartu dudan hirugarren 
mundiala izan da, Italian 2010ean 
eta Eskozian 2012an egon bainin-
tzen. Baina aurtengoa berezia izan 
da, izan ere, Hego Euskal Herriko 
txapeldunek Basque Country or-
dezkatzeko aukera izan dute histo-
rian lehendabiziko aldiz. 

Zelakoa izan da txapelketa? 
Txapelketa iragan asteko ostegu-

nean hasi zen. Lehenengo bi egune-
tan Kluben arteko txapelketa joka-
tu zen. Bertan, Euskal Herriko tal-
deez gain, Irlanda, Ipar Irlanda, In-
galaterra, Eskozia, Txina, Japonia, 
Belgika, Macao, Italia eta Holanda-
ko taldeak aritu ziren norgehiago-
kan. Sokarri bi kategorietan fina-
lerditara heldu zen eta irlandarren 
aurka galdu ostean, 3. eta 4. pos-
tuak erabakitzeko tiraldian garaile 
atera ginen Ipar Irlandako Country 
Club taldearen kontra 560 kilogra-
moko kategorian  eta Lagerweij Ho-
landarren kontra 600 kilogramo-
koan. Country Clubekoak txapeldu-
nak izan ziren 2014ko mundialean.

Asteburuan, berriz, nazioarteko 
txapelketa ospatu zen eta Basque 
Countryk senior kategorian 600 ki-
logramotan soilik lortu zuen domi-
na, Irlandarren kontra. Pisu hone-
tan 11 nazio aritu ginen.

Zelako esperientzia da mundu 
mailan lehiatzea?

Esperientzia paregabea da. Gu be-
zalako “sokatirako friki” asko berta-
ratzen gara munduko bazter guz-
tietatik eta giroa berezia izaten da, 
hurbila. 

Tiratzeko moduari dagokionez, 
Euskal Herrian tiratzeko antzeko 
estiloa dugu talde gehienok, baina 
mundialetan hori aldatu egiten da. 
Europarrek erasora jokatzen dute 
jende izugarri handia sartuz tal-
deetan. Txinatarrek talde sinkro-
nizazioan perfekzioa lortzen dute, 
nahiz eta hain handiak ez izan. Bali-
teke gu bi estilo horien erdian ego-
tea. Tiraldi bakoitza erronka bihur-
tzen da mundialetan eta irabaztera-
koan poz itzela hartzen dugu.

Zer sentitzen duzu goma gainean 
jarri baino lehen horrelako zita ga-
rrantzitsu batean?

Denboraldia mundialarekin ba-
tera amaitzen da, beraz, etxerako 
lanak eginda egoten dira ordurako. 
Emozio sentimendu asko izaten dira 
lehiaketa hastear dagoenean, baina 
behin hasita gozatzea izaten da hel-
burua; eta nik, behintzat, aurten lor-
tu egin dut disfrutatzea. 

Nazio arteko txapelketan ezber-
dina izan da. Izan ere, gozatzeaz 
gain, beste sentimendu sakonago 
bat nagusitzen zen, Basque Country
-ko kamiseta gainean neramala. Po-
diuma ere oso hunkigarria izan zen, 
gu hirugarren tiraderan, Txinata-
rrak bigarrenean eta Eskoziarrak 
lehenengoan. Azken hauek, denak 
ahots batez euren ereserkia abes-
tu zuten hiru ikurrinak igotzen ziren 
bitartean... zirrara(1) itzela. 

Noiz hasi zinen Sokatiran joka-
tzen? Zergatik?

Duela 15 urte hasi nintzen soka-
tiran. Une gorabeheratsua izan zen 
nire bizitzan eta gorputzak zerbait 
ezberdina eskatzen zidan. Garai ar-
tan Arrankudiagan bizi zen lagun 
batek asko hitz egiten zidan soka-
tiraz eta probatzera animatu nin-
duen. Geroztik asko konpartitu dugu 
kordelen artean. Gainera, Basque 
Countryko taldean 5 eta 6 postue-
tan aritu ginen elkarrekin, eta hori 
ere handia izan zen. 

Sokatira telebistan agertzen ez 
den kirol horietakoa dela esan de-
zakegu. 

Ba kirol interesgarri hau saltze-
ko ezinbestekoak dira komunikabi-
deak. Komunikabide barik, telebista 
gabe, zaila da benetan sokatira in-
dartzea. Baina, ez hori bakarrik, adi-
tuak behar dira telebistetako irudiak 
ganoraz komentatzeko, azaltzeko 
zertan datzan kirolak, tiraldiko mo-
mentuak transmititzeko, eta ikus-
leak ulertzeko. “Astoen” kirola de-
naren topikotik urruntzea izango li-
tzateke. Ez da soilik indarra; erresis-
tentzia, teknika, sinkronizazioa, es-
trategia eta talde lana bultzatzen 
duen aparteko kirol bat baizik. 

Hurrengo mundiala 2018an izan-
go da Txinan, ezta?

Bai, hala da.  Nazio modura edo-
ta Klub bezala joan ahal izateko es-
fortzua  itzela(2)   izango da . Aurten, 
Euskal Herriko klubok 8 domina 
lortu ditugu eta nazio gisa (Basque 
Countryk markarekin) 13 guztira. 
Maila altu hau Txinan berriro ikus-
teko ezinbestekoa izango da beste-
lako laguntza-politika bat,  eta nola 
ez,  baita komunikabideen laguntza 
ere. Kirol hau maite dugunok ezin 
dugu gure poltsikoetatik hainbeste 
jarri behin eta berriz.

“Hego 
Euskal Herriko 
txapeldunok 
Euskal Herria 
ofizialki 
ordezkatzeko 
aukera izan 
dugu historian 
lehendabiziko 
aldiz”

KOMUNITATEAN
ARGITARATUAK
http://www.aiaraldea.eus/
komunitatea

“Yarri Memoriala” 
mendi ibilaldia izango 
da igandean  

Bi ibilbide prestatu ditu 
Ganzorrotz Mendi Taldeak. 
Luzeak 23 kilometro izango 
ditu eta laburrak berriz 11. 
Ibilaldi luzea 8:00etan 
abiatuko da frontoitik, eta 
laburra 9:30ean.

KRONIKA: 
San Prudentzio 1 - 
Laudio 2

“Baldintza guztiak kontra 
edukita, Laudioko lehen 
taldea garaile bueltatu zen 
etxera igandean”.

KRONIKA: 
Drumgorri Sugarrak 
garaile, Zubiko 
Malekoia Sugarrak kale

“Drumgorri Sugarrak Laudiok 
lidertzan jarraitzen du. 
Asteburu honetan jokatutako 
partidan garaipena lortu 
zuten Ehari Lagunak 
taldearen kontra.”

KRONIKA: 
Titulutik hurbilago

Irabazten jarraitzen dute 
CD Orduña klubeko neskek. 
Horri esker  2. postuan 
dagoen taldeari 9 puntu 
ateratzen dizkiote

+info:  Argitaratu zure ki-
rol taldeari buruzko albis-
te, kronika eta deialdiak aia-
raldea.eus-eko komunitatea-
ren plazan

Sokarri Herri Kirol taldeko kidea da Gorostizaga (argazkian bigarrena ezkerretik hasita).  / Eddie Van Raamsdonk

Hiztegi lagungarria 
Zirrara(1), emozio / Itzela(2,) handia.

Larunbat honetan, XXVII. Aiara-
ko Bira hasi da, 14 eta 15 urte bi-
tarteko gazteentzako txirrindula-
ritza lasterketa, Aiarako, Amurrio-
ko eta Artziniegako txirrindularitza 
elkarteek antolatuta. Aurten Lau-
dioko etapa galdu arren, Okondok 
hartu du utzitako lekua, eta laster-
keta hau antolatzen denetik lehen 
aldiz etapa bat izan dugu bertan.

Lehenengo etapa honetan, Jon 
Sánchez Toyota Armentia taldeko 
txirrindulariak, lehen saria eskura-
tu zuen. Hala ere, garaipena txi-
rrindulari guztientzat izan zen, 39 
kilometroko ibilbidean lau gradu, 
haize zakarra eta euria barra-ba-
rra topatu baizuten. Gainera, ibil-
bide malkartsua izan arren, hiru-
garren mailako lau igoerekin, or-
duko 37 kilometroko bataz-beste-
ko abiadura lortu zuten.

Lasterketa Okondotik irten be-
zain laster, bi ausartek aurrea har-
tu zioten pelotoiari; Jokin Murguial-
dayk (Arabarrak) eta Eneko Meau-
riok (Basati Bike-Busturia). Haien 
atzetik hiru txirrindulari abiatu zi-
ren; Jon Barrenetxea (Gastrono-
mia Baska), eta Toyota Armen-
tia taldeko bi txirrindulari: Jon 
Sanchez (eguneko garailea) eta 
Endika Balza de Vallejo. Azken 
hau, bere taldekidearentzat lan 
egin ondoren atzean geratu zen. 

Eneko Meaurio bakarrik gelditu 
zen lasterketa buruan Murguial-
dayk, bere iheskideak, atzetik ze-
torren bikotea harrapatzen zuen 
bitartean. Eneko Meauriok indar 
erakustaldi galanta eginez, mendi-
ko saria eta tarteko helmuga guz-

tiak bere egin zituen, atzekoei 40 
segundu eta minutu bateko aldea 
ateraz momentu oro.

Bengoa mendiko azken igoeran 
(Esquinabajon), Jokin Murguial-
dayk talde jarraitzailearen errit-
moa jarraitu ezinda atzera egin 
zuen,  Zuhatzatik Okondorako bi-
dean “bi baten aurkako” borrokan 
utziz lasterketako emaitza. Hiru 
kilometroren faltan atzeko biek, 
Sanchez eta Barrenetxeak, Meau-
rio harrapatu zuten eta Okondoko 
helmugako sprintean azkarrena-
ren legea inposatu zuen Sanche-
zek, Barrenetxea (bigarrena) eta 
Meaurio (hirugarrena) garaituaz.

Gainontzeko sailkapenei dago-
kionez, Meauriok mendiko eta tar-
teko helmugen maillotak eskura-

tu zituen. Toyota Armentiarentzat 
izan zen taldekako sailkapen oro-
korreko lehen postua. 

Lehen urteko kadeteen sailka-
peneko podiuma Pablo Gutierre-
zentzat izan zen, pelotoiari den-
bora eman ziona.

Hurrengo larunbatean, mar-
txoak 5ean, Kexaa (Hotel-Res-
taurante Los Arcos de Quejana) 
eta Murga (Ibarrondo Jatetxea) 
bitarteko etapan Sanchezek lider-
goa defendatzeko erantzukizuna 
izango du. 

Arratsaldeko 15:30ean hasi-
ta 44 kilometroko ibilbidea bete 
beharko dute txirrindulariek, 
Beotegiko lehen mailako men-
datea izango delarik lasterketa-
ko epaile.

Toyota Armentiarentzat izan zen taldekako sailkapen orokorra. / Aritz Arberas

AIARAKO BIRA 2016 (LEHEN ETAPA)
“Aiarako Biraren lehenengo 
39 kilometroak, euriz josiak” 

ARITZ ARBERAS
ERREDAKZIOA I Irati Moreno Fernandez

KICK BOXING 
“KO teknikoa eman zidan 
epaileak”

Ondo joan al da txapelketa?
Txapelketa oso ondo presta-

tuta geneukan, parte hartzeko 
gogo handiak geneuzkan. Dena 
oso ondo hasi zen, lehen asaltoan 
oso gogor atera nintzen eta emai-
tza ona izan zen.

Bigarren asaltoan lehenengoan 
bezala atera nintzen, baina azken 
segundoetan lurrera erori nintzen 
eta epaileak 10eko zenbaketa egin 
ondoren jarraitu nuen lehian. Hiru-
garrenean pixka bat lasaiago ate-
ra nintzen, baina borrokari buelta 
emateko asmoarekin. Azkenean 
aurkariak ostiko oso on bat eman 
zidan buruan eta lurrera erori nin-
tzen. Epailea berriz ere konta-
tzen hasi zen, borrokan jarraitu 
nuen, baina banekien ez nengoe-
la ondo. Segundu gutxi batzuk 
pasata berriz lurrera erori nin-
tzen eta epaileak  3. zenbake-
ta hasi zuen borrokari amaie-
ra emanez. 

Legeak dio maila horre-
tan, 3. zenbaketaren 
ondoren borro-
ka gelditu behar 
dela. Nahiz eta au-
rrera jarrai neza-
keen, nire segur-
tasuna manten-
tzeko KO teknikoa 
eman zidaten.

Zer nabarmen-
duko zenuke kirola-
ri gisa?

Nire lana ondo egin nuela, en-

trenatzaileak esaten zuena egiten 
nuen. Baina nire aurkariak ere oso 
ondo egin zuen berea eta eman zi-
dan ostikoa itzela izan zen. Gauzak 
zuzentzeko oso ondo entrenatzea 
beharrezkoa da. Hori egingo dut. 

Lehiatu zaren lehen lehen al-
dia izan da?

Bai, hala da. Gainera denboral-
diko lehen borroka izan da. Nire-
tzat lehenengo borroka neo-pro-
fesionala izan da, baina ziur nago 
ez dela azkena izango. 

Zer nolako denboraldia espe-
ro duzu?

Nire puntu txarrak hobetzea  
eta ikastea da garrantzitsuena, 
apurka-apurka esperientzia har-

tzen joatea. Borroka gehia-
go eduki nahi ditut eta 

nola ez, emaitza ho-
beak lortu.

Martxoaren 5ean egingo da Mu-
gagabe Trail lasterketaren biga-
rren edizioa. 

Aurreko urtean bezala, bi ibilbi-
de egongo dira.  Aurten, baina, bie-
tako bat herrikoia izango da. Las-

terketa ofizialak 29 kilometro 
izango ditu, 1700 metroko des-
nibel positiboa. Goizeko 9:30ean 
abiatuko da Aldai Plazatik.

Ibilbidean luzean barrena hor-
nidurarako sei puntu egongo dira: 
4. kilometroan, 10,5. kilometroan, 
14. kilometroan likidoa, 21. kilome-
troan, 25. kilometroan eta helmu-
gan (Aldai Plazan). Geldialdietan li-
kidoa eta jana zein edana tarteka-
tuko dituzte. Herri lasterketak, be-
rriz, 10 kilometro izango ditu, 500 
metroko desnibel positiboa. Goi-
zeko 9:45ean hasiko da Aldai Pla-
zan. Lasterketan likidoa eta soli-
doa banatzeko hiru leku egongo 
dira: 4. kilometroan, zazpigarre-
nean eta helmugan.

MENDI LASTERKETAK: Mugagaberen 
bigarren edizioak emango dio hasiera 
trail lasterketen denboraldiari

Aurreko urteko irteera puntua.  Argazkia: aiaraldea.eus

ERREDAKZIOA I Irati Moreno Fernandez

ATLETISMOA: Jubenilek 
23. postua lortu dute 
Espainiako Txapelketan

ERREDAKZIOA I  
Igandean Madrileko La Zarzue-

la  zalditokian ospatu zen Espai-
niako Kluben arteko kros txapel-
keta. Laudio Atletismo Klubeko ju-
benilek 23. postua lortu zuten. Es-
painiar Estatuko 52 taldek parte 
hartu zuten. Edu Frutos Laudioko 
nesken entrenatzailea pozik ager-
tu da emaitzarekin. Taldea osatu 
zuten sei kideek 4.110 metroko las-
terketa egin behar izan zuten. Be-
rez zazpi dira taldean, baina sei ko-
rrikalariz osatuak daude Espainia-
ko Txapelketan parte hartzen du-
ten taldeak. 

Ibone Sanchez La Blanca Gas-
teiztaldeko korrikalariak 35. pos-
tua lortu zuen txapelketan. 

IKER ARZAk (Laudio, 1992) “Apocalipsis New Gerations” kick boxing txa-
pelketan parte hartu du.

_Herriko plaza

_denborapasak

_agurrak

Aimar
Asteartea eta ez zaigu ezer bu-

ruratzen. Idazleari zer idatzi? Kla-
siko batera jo beharko: ZORIONAK!

Koadrila

Garazi / Kattalin
Zorionak Garazi eta Kattalin!! 7 

urte!! Etxeko guztion partez musu 
handi bat!!

Etxekoak

Luken
Ondo pasa zure seigarren urte-

betetzean. Zorionak Urtzi, Ama-
txu eta Aitatxuren partez!

Etxekoak

Reyes
Zorionak aita! Primeran pasatuko 

dugu urtebetetze berezi honetan. 
Maite zaitugu!!

Etxekoak

SOLUZIOAK
Sudoku, hitz-gurutzatu 
eta hitz gezidunen 
soluzioak web-gunean 
ikusgai: 
http://www.
aiaraldea.eus/users/
denborapasak

ZAILA OSO ZAILA

OSO ERRAZA ERRAZA

GALTZAGORRIAK
02.19-03.20
Zelako sustoa  hartu duzun ispi-
luan begiratzean, zahartzen ari 
zarenaren seinale dira ile zuri 
guzti horiek! Koloredun iledun as-
kok pigmentazio falta horren or-
dez beste gauza batzuen falta 
daukate. Hobe da ilea zuritzea bu-
rua baino, ez duzu uste?

LAMIA
04.21 - 05.20
Egia da gizarte honek bikotea 
izatera bultzatzen gaituela eta 
ez lukeela horrela izan behar. 
Zu, ordea, fisiko perfektuaren 
bila zabiltza, baina bakarrik ez 
gelditzeko fisikoaren barruan 
dagoena ere ikusten hasi beharko 
zinateke!

BASANDERE
06.21 - 07.20
Zaila da jakitea zer den momen-
tu bakoitzean esan behar dugu-
na, askotan gure iritzia ematera-
ko orduan hanka sartzen baitu-
gu. Bi urte hitz egiten ikasteko eta 
bizitza osoa isilik egoten jakiteko! 
Errakuntzen aurrean barkamena 
eskatzea besterik ez daukagu.

JENTILAK
08.22 - 09.22
Zenbat ordu ematen dituzu du-
txan? Euria eta elurra hasi direnez 
ur gehiago gastatzeko baimena 
daukazula uste duzu, baina mun-
duan dagoen ezer ez da amaiezina. 
Zenbat eta gehiago gastatu orain, 
orduan eta gutxiago iraungo du 
etorkizunean.

MARI
10.23 - 11.22
Ez zara gai beldurra ematen di-
zun hori egiteko. Errealitatean ger-
tatzen dena edo ikusten duguna 
beldurrarekin egiten badugu gau-
za asko ekiditen ditugu, uste baino 
arriskutsuagoak direlakoan. Aurre 
egiezu beldurrei euren benetako 
aurpegia erakutsi diezazuten.

SUGAAR
12.20 - 01.19
Norberarekin gustura egote-
ko sena jarraitzen ikasi behar 
dugu. Lagunengan konfiantza izan 
behar dugu, baina lagun guztiak 
ez dira gure sekretuen parte izan 
behar, benetako lagunak baino ez.

TARTALO
01.20 - 02.18
Gurasoengandik babestuta sen-
titzen zara orain, baina hori las-
ter bukatuko da. Beti besteak 
dabiltza zure arazoak konpon-
tzen, baina denbora di-da ba-
tean doa eta aurki zu izango 
zara aholkuak eman beharko di-
tuena. 

HERENSUGE
03.21-04.20
Gauza guztiak beti gaizki egiten 
dituzunaren inpresioa daukazu, 
baina ez da akatsik gabeko inor 
existitzen, denok sartzen dugu 
hanka askotan eta huts horiek 
onartzean ikasten duguna da 
heldutasuna lortzera eramango 
gaituena. 

BASAJAUN
05.21 - 06.20
Agian ez da aholkuak jaso edo 
entzuteko unerik onena, etxean 
gomendatzen digutenaz ez gara 
fidatzen askotan, baina esaten 
digutena jakinaren gainean 
daudelako esaten digute maite 
gaituztenek, ez hartu aintzat 
ezagutzen ez duzun hori.

GAUEKOAK
07.21 - 08.21
Zure bizitzaren protagonista 
zara, zu zara zure bizitzan 
erabakiak hartu behar dituen 
bakarra eta datorrenari aurre 
egin behar diona. Zure bizitzako 
norabidea eta eman nahi 
dituzun urratsak aukeratzea 
zure esku egongo da.
 

AKERBELTZ
09.23 - 10.22
Ondo zaudela? Festa. Gaizki 
zaudela? Aitzakia perfektua 
parrandan ateratzeko. Baina 
jaiak azal ederragoa du mamia 
baino. Jai giroan dituzun lagunak 
ez dira beti hor egongo, eta 
parrandan egiten duzunak 
ondorio larriak izan ditzake. 

ZIRIPOT
11.23 - 12.20
Inguruko gauza guztiek hunki-
tzen zaituzte. Ikusten ez duen 
begiak negarrik ez. Bizitzan di-
tugun gauza guztiak baloratzen 
ez dituena da galtzaile bakarra 
hemen.

_horoskopoa

@
_BIDALI ZUREA! 

Idatzi zure mezua eta bidali 
argazkia  agurrak@aiaraldea.eus
helbidera martxoaren 11a baino lehen.

_irakurlearen txokoa

22:00 LAUDIO
KONTZERTUA
Patx&Run
Drumgorri Aretoa

22:00 LAUDIO
BAKARRIZKETA
Bermudez
Sorgin Taberna

03.06
IGANDEA
07:45 URDUÑA
GAZTEEKIN
Espeleologia Opakuan
Herrigunea 

08:00 AMURRIO
GAZTEEKIN
Herrigunea

08:00 ARTZINIEGA
YARRI MEMORIALA
Mendi ibilaldia
Pilotalekua

09:00 URDUÑA
TXANGOA
Urduñako errotak
Foru plaza

11:00 AMURRIO
AZOKA
Aukera azoka
Frontoia

03.07
ASTELEHENA
16:00 OROZKO
IKASTAROA
Oinarrizko informatika
Liburutegia 
17:00 LAUDIO

HITZALDIA
Artea kalean: hiria duin 
bihurtzeko modu berriak
Kultur Etxea

18:00 URDUÑA
ELIKADURA ESKOLA
Elikadura eta zainketa
Herri Ikastetxea

03.09
ASTEAZKENA
18:00 AMURRIO
BRIGADEN AURKEZPENA
Kurdistan, Askapena
Gaztetxea

03.11
OSTIRALA
17:00 LAUDIO
HITZALDIA
Pentsamendu positiboa
Kultura Etxea

19:00 URDUÑA
HITZALDIA
Era politean zahartzea
Alondegia

19:00 URDUÑA
BRIGADEN AURKEZPENA
Uruguay-Argentina, 
Askapena
Gaztetxea

22:00 LAUDIO
KONTZERTUA
Elenco eta Kelly 
Kapowski
Drumgorri Aretoa (3€)

03.12
LARUNBATA
10:00 LAUDIO
ZUHAITZ EGUNA
Ugarte auzoa 
(Sagasti)

14:00 URDUÑA
BAZKARIA
1968ko kinta
Hiria

19:00 AMURRIO
URREZKO GUK SARIA
Gala
Amurrio Antzokia

_agenda

_ezin galdu

03.03
OSTEGUNA
12:00 LAUDIO
MANIFESTAZIOA
Martxoak 3: Iragana 
ardatz, geroa lanabes
Lamuza plaza

03.04
OSTIRALA
10:00 LAUDIO
ELKARTASUNA
Produktuen bilketa
Supermerkatuak

15:00 LAUDIO
GASTRONOMIA
IX. Pintxo Lehiaketa
Hainbat taberna

17:00 LAUDIO
MAGIA IKUSKIZUNA
Arabako ilusionisten 
elkartearen eskutik
Kultur Etxea

18:00 LAUDIO
HITZALDIA
Entrenatzeko ereduak, 
Pablo Mas
Kultura Etxea

18:30 ARRANKUDIAGA
HITZALDIA
Lapurketen prebentzioa 
landuko du Ertzaintzak
Udaltalde

19:00 URDUÑA
ZINEMA
Zinegoak jaialdia
Alondegia

19:30 ARETA
PILOTA
Euskal ligako finala
Frontoia

19:30 LAUDIO
GAZTE DANBADA TXIKIA
Kalejira musikatua, afaria 
eta kontzertuak (Etenik Ez, 
Patx&Run, Boot Boys, DJ 
Erlantz eta Jamaika) 
Gaztetxea

23:00 LAUDIO
DANTZALDIA
Baisala dantza gaua
Drumgorri Aretoa

03.05
LARUNBATA
06:00 ARRANKUDIAGA
SKI IRTEERA
Formigalera, itzulera 
martxoaren 6an 
Herrigunea 

09:00 AMURRIO
ESKALADA
Bulder liga
Bañueta Kiroldegia

09:30 LAUDIO
LASTERKETA
Mugagabe Trail
Aldai plaza

10:00 AMURRIO
AZOKA
Aukera azoka
Frontoia

11:00 LAUDIO
GURASOLAGUN
Pizza tailerra
Zubiko Etxea 

11:30 URDUÑA
GURASOLAGUN
Pizza tailerra
Alondegia

12:00 OKONDO
AURKEZPENA
Juan Antonio Alañaren 
erakusketa aurkeztuko dute
Udaletxea

16:00 KEXAA
AIARA BIRA
Kexaa-Murga etapa, 
Arcos de Quejana Jatetxea 

YARRITU MEMORIALA: Mendi ibilaldiaren VII. edizioa egingo du Ganzorrotz 
Mendi Taldeak igandean, martxoaren 6an. Bi ibilbide prestatu dituzte, 23 
kilometrokoa bat eta 11 kilometrokoa bestea. 08:00etan eta 09:30ean 
abiatuko dituzte, hurrenez hurren.

MUGAGABE TRAIL LASTERKETA: Martxoaren 5ean, larunbata, izango 
dute hitzordua hainbat lasterkarik Laudion mendian aritzeko. Bi ibilbide 
egingo dituzte horretarako; bat herrikoia izango da, 10 kilometrokoa, 
bestea, ordea, 29 kilometrokoa.

KINTOEN JAIA

03.05 LARUNBATA
10:00 Meza Antzinako 
Ama Elizan
11:30 Umeentzako jolasak
13:30 Triki poteoa
19:30 Batukada
22:00 Kontzertuak

03.04 OSTIRALA

“MARIA EN TIERRA 
DE NADIE” AMURRIO 
ANTZOKIA 19:30ean

03.05 LARUNBATA

“SPOTLIGHT” LAUDIO, 
LHUI 17:30ean eta 
20:00etan (3 €)

03.06 IGANDEA
“PESADILLAS” OROZKO, 
DONIBANE ARETOA 
16:30ean (3 €)

“SNOW QUEEN” AMURRIO 
ANTZOKIA 17:30ean 
(3,60 €)

“LA CHICA DANESA” 
OROZKO, DONIBANE 
ARETOA 18:30ean (3 €)

“SUFRAGISTAS” AMURRIO 
ANTZOKIA 19:30ean 
(4,80 €)

03.07 ASTELEHENA

“SUFRAGISTAS” AMURRIO 
ANTZOKIA 20:00etan 
(3,60 €)

03.09 ASTEAZKENA

“TEBRAA” LAUDIO, 
KULTURA ETXEA 18:00etan  

03.10 OSTEGUNA

“ADRI” LAUDIO, KULTURA 
ETXEA 19:00etan  

03.12 LARUNBATA

“JOY” LAUDIO, LHUI 
17:30ean eta 20:00etan 
(3 €)

03.05 LARUNBATA

“CAROL” OROZKO, 
DONIBANE ARETOA 
18:00etan (3€) 

“EL RENACIDO” AMURRIO 
ANTZOKIA 19:30ean  
(4,80 €) 

ZINEMALABURBIRA

03.04 OSTIRALA
19:30 Film labur 
euskaldunen zinema 
jaialdia

Jokoak asmatzen edo egur-lan-
ketan, zertan hasi zinen lehena-
go?

Egurra lantzea beti izan dut 
gustuko. Hainbat eskoletan aritu 
izan nintzen, eta Amurrioko Refo-
rren amaitu nuen. Arotza izateko 
ikasketak egin nituen han. Tailaren 
munduan sartu nintzen gero. Ita-
lian urte batzuk eman nituen eta 
baita hemengo tailer batean ere.

Jokoak, berriz, nire pasioa izan 
dira. Niretzako jolasak sortzen 
hasi nintzen lehenbizi, eta bilduma 
bat osatzea lortu nuenean mugi-
tzea erabaki nuen, jende gehiagok 
erabili zitzan.

Egurrarekin tailatzen dituzunak 
zuk asmatutako jokoak dira?

Duela 15-20 urte Holandan 
egon nintzen bidai bat egiten. Nes-
kato bat hurbildu zen nigana eta 
te bat hartzera gonbidatu ninduen 
bere etxera. Bilduma bat zeukan. 
Flipatuta geratu nintzen, jokoak 
oso politak zirelako (eta neska ere 
bai, egia esan). Jolasten aritu nin-
tzen, harik eta neskatoaren amak 

tea hozten ari zitzaidala esan zi-
dan arte.

Duela bost urte inguru Fran-
tzian antzeko pieza batzuk ikusi ni-
tuen. Orduan hasi nintzen apur 
bat ikertzen. Nire memoriatik due-
la hogei urteko Holandako irudiak 
berreskuratzeari ekin nion, eta iru-
di horiek bidez hasi nintzen gau-
zak egiten. Egin nituen lehenak Ho-
landakoen kopiak izan ziren. Baina 
denbora aurrera joan ahala burua 
bere kasa hasten da pentsatzen 
eta diseinu berriak asmatzen.

Nolakoa izaten da joko bat 
egiteko prozesua?

Dena dago asmatuta, baina 
zuk zure ikuspuntua txertatu 
dezakezu. Banaka jolastekoa 
zen joko bat binaka aritzeko 
moldatu dezakezu, adibidez. 
Dinamika kooperatiboak egi-
ten ditut askotan. Oso polita 
da, adibidez, aitona bat eta 
bere iloba elkarrekin joka-
tzen ikustea.

Bideo-jokoak nagu-

si diren garai honetan, plazaz pla-
za joaten zara zu, umeei egurrez-
ko jokoekin jolastera animatzera. 

Nolakoa izan 
ohi da ha-
rrera?

Harre-
ra norma-
lean ona 
izaten da. 

Joko 

hauek ume zein nagusientzako 
dira, eta helduak  askotan haurrak 
baino gehiago tematzen dira nire 
jokoekin. Izan ere, zentzumen guz-
tiak erabili behar izaten dituzte jo-
koak proposatzen duen helburua 
lortzeko. 

BIDEOA: Felix Pi-
katzaren egurrezko 
jokoak

Felix Pikatza Arriola
“Askotan pertsona nagusiak umeak baino gehiago 
berotzen dira nire jokoekin”
FELIX PIKATZA ARRIOLAk (Orozko, 1966) bere bi pasioak uztartzen ditu Laudion duen tailerrean: jokoak eta egurra. 
Egurrezko jokoak egiten ditu, haur zein helduek jolasteko aproposak.

ERREDAKZIOA I Txabi Alvarado Bañares

Andrea
Ulloa
KAZETARITZA IKASLEA

_Leihotik

Zuloak

Gure bizitza osoa ema-
ten dugu zuloetan 
murgilduta. Batzuk za-
pore garratza dauka-

te, lagun gutxi batzuei agur esan 
behar baitiegu. Besteak, berriz, 
beroak eta maitagarriak izaten 
dira. Zulo garratzetan denbora 
gutxi igaro nahiko genuke, bai-
na  zaila izaten da iluntasun ho-
rretatik ateratzea benetan pen-
tsatzen dugunean behar ditugun 
gauza guztiak zulo horretan aur-
kituko ditugula, eta ez gurean. 
Zulo beroekin benetan maite-
mintzen gara, baina maitasun 
hori sentitzeko benetako sekre-
tua norberak daukan sua gertu
-gertutik ukitzea da. Behin ukitu-
ta hor bizi nahi izango duzu zure 
bizitza osoan, berotasunean. 
Zulo garratz horietan ez eror-
tzea ezinezkoa da. Beraz, horra 
jauzten garen bakoitzean gure 
eskuetan dagoen guztia egin 
behar dugu iluntasun horrek ez 
gaitzan irabaz. Zulo beroetan, 
berriz, etengabe erori nahiko ge-
nuke, ilargiraino eta buelta mai-
tatzeko Pirritx eta Porrotxek be-
zala, baina hortxe erortzeko au-
kera gutxi daude, beraz aprobe-
txatu topatzen dituzunak. Baina, 
zuk badakizu nire zulo gogokoe-
na aurpegiaren eskuinaldean 
daukazuna dela!

Rubi


